
АБДУЛЛА ҚОДИРИЙ  ВА 
МАҚСУД ШАЙХЗОДА

Шеърий лаҳза

Александр ПУШКИН

...ÃÀ 
Эсимдадир ажиб дам ҳали: 
Кўз олдимда бўлдинг намоён, 
Пок гўзаллик даҳоси каби, 
Бир лаҳзалик хаёл, тушсимон. 

Ғам-аламдан дилим ёнганда 
Тушларимда кўрдим чеҳрангни. 
Ҳаётдаги бўм -бўш суронда 
Келиб турди товшинг жаранги. 

Йиллар ўтди. Исён бўрони 
Хаёлларим совурди дилдан. 
Ва унутдим дилбар садонгни, 
Ўчди азиз чеҳранг ёдимдан. 

Қувғунликнннг чангида нурсиз 
Ғамга тўлиб кунларим ботди; 
Худо, илҳом ва кўз ёшисиз, 
Ишқ, изтироб ҳаётсиз окди. 

Мана, қалбга ошно бўлди най, 
Кўз олдимда бўлдинг намоён, 
Гўзалликнинг соф парисидай, 
Бир лаҳзалик ажиб тушсимон. 

Руҳим яна уйғонди бу дам, 
Яна унда тирилди нажот; 
Яна дилда худо ва илҳом, 
Кўз ёшию муҳаббат, ҳаёт. 

ЗУЛФИЯ таржимаси.

Мақсуд Шайхзоданинг адабий 
меросида ўзбек мумтоз ва замона-
вий адабиёти масалалари ва намо-
яндаларига бағишланган мақолалар 
қанчалик кўп бўлмасин, уларда Аб-
дулла Қодирий ижодига бағишлан-
ган бирорта мақолани ёки “Ўтган 
кунлар” романи ва унинг муалли-
фи тўғрисида   айтилган икки оғиз 
сўзни топа олмайсиз. Ҳатто Аб-
дулла Қодирий қамоққа олингани-
дан кейин  НКВД ходимларининг 
талаби билан қарийб барча йирик 
ўзбек ёзувчилари мажбуран “Ўтган 
кунлар” романи муаллифини қора-
ловчи маълумотларни берганлари-
га қарамай, Мақсуд Шайхзодадан 
шундай материални ололмаганлар. 
Бунинг сабаби шундаки, 1937 йил 
қатағони арафасида Чўлпон ижоди 
билан шуғулланган ва у ҳақидаги 
адабий-танқидий рисоласини ёзиб 
тугатган Мақсуд Шайхзоданинг ҳам 
қатағон жабрини чекиши шубҳасиз 
эди. Шунинг учун у қатағон бўрони 
гурламасдан туриб, рафиқаси билан 
бирга она юртига – Озарбайжон-
нинг Агдаш шаҳрига бориб яшири-
нишга мажбур бўлган.

Аммо орадан 15 йил ўтиб, совет 
давлатининг қатағон сиёсати кес-
кин қораланган ва бегуноҳ маҳбу-
сларнинг бир қисми олис ва совуқ 
ўлкалардан қайта бошлаганида яна 
НКВД ходимлари Чўлпон, Фитрат ва 
Абдулла Қодирийдек давлат ва мада-
ният арбобларининг “жиноий ишла-
ри”ни қайта кўра бошлаганлар ва яна 
А.Қодирийни кўрган-билган замон-
дошларини мудҳиш идорага чақира 
бошлаганлар. Лекин ўша йиллар-
да қатағон кампаниясига раҳбар-
лик қилган Сталин ва партия ўзини 

оқлаш мақсадида “Сталин хато қила-
дими?!”, “Партия хато қиладими?!” 
деган саволларни ўртага ташлаган 
ва бу демагогик саволларга “ҳа!” дея 
оладиган азамат йўқ эди. Шунинг 
учун ҳам мамлакат  ва халқ қўрқув 
остида яшашда давом этди. НКВДга 
чақирилган гувоҳларнинг ҳам Чўл-
пон ва Фит рат лар изидан Колимада-
ги ўлим лагерларига юборилиши ҳеч 
гап эмас эди. Шунинг учун ҳам аксар 
гувоҳлар маҳбусларга 1937 йилда 
қўйилган айбларни тасдиқлашдан 
нарига ўта олмаганлар.

Мақсуд Шайхзода гарчанд 1937 
йилдаги гувоҳлар орасида бўлма-
ган, ҳатто ўзи ҳам 50-йилларда уни 
кўролмаган, эришаётган катта ижо-
дий ғалабаларини кўриб, уйқусини 
йўқотган манфур кимсалар туфайли 
қатағон азобларини бошидан кечир-
ган эди. Шу сабаб ҳам терговчилар 
ундан ўзларига керак маълумотлар-
ни олиш учун унга ухлаш имконини 
бермай, тинимсиз калтак ладилар. 
Мақсуд Шайхзода “Абу Райҳон Бе-
руний” тарихий драмасини театрга 
ўз вақтида ёзиб топширмагани учун 
театр директори шоирни койига-
нида, у кўйлагини ечиб, елкасини 
кўрсатган. Елкаси калтак излари 
билан тўла шоир директорга қараб: 
“Искандаржон, миям ишламаяпти!” 
деган... 

Қатағон азобини тортган ва яна 
тортиши мумкин бўлган шоир Аб-
дулла Қодирийнинг “халқ душма-
ни” эмаслигини айтиб, мардона ҳи-
моя қилган. 

Келинг, яхшиси, Шайхзоданинг 
1956 йил 12 апрелда терговчига 
гувоҳ сифатида берган кўрсатмаси 
билан танишайлик.

Наим КАРИМОВ,
академик

Ризоуддин бин Фахриддиннинг “Машҳур хотун-
лар” номли асари тазкира шаклида ёзилган бўлиб, 
XIX асрда Оренбургда нашр қилинган. Китобда 
550 нафар аёл ҳақида маълумот берилган. Тазки-
ранинг таркиби қуйидагича: сосонийлар хонадо-
нига мансуб аёллар тарихи; эронлик шоиралар; 
Салжуқийлар хонадонига мансуб аёллар; бобурий-
лар хонадонига мансуб аёллар; Эронда подшоҳлик 
қилган аёллар; Андалусия шоиралари; араб шоира-
лари; араб муғанниялари; усмонли шоира лари ва 
адибалари; моҳир хаттот аёллар; аруз илми билим-
дони бўлган аёллар; баҳодир аёллар; муфассира ва 
муҳаддиса аёллар; улуғ олимларга устоз лик қилган 
фақиҳа ва шайхалар; шунингдек, Амир Темурнинг 
қизи; Исмоил Сафавийнинг умр йўлдош лари ва 
ноёб истеъдоду салоҳияти билан ўз даврининг но-
дираси бўлган мусулмон Шарқида яшаб ўтган яна 
бошқа машҳур аёллар тарихи ёритилган. Асардаги 
маълумотлар алифбо тартибида тузиб чиқилган. 
Китобни ана шу тартиб бўйи ча варақлаб “о” ҳар-

фига тўхталсак, Оиша исмли бир нечта аёл тарихи 
битилганини кўрамиз. Улардан бирига тўхталамиз: 
Оиша Расулуллоҳ(с.а.в.)нинг аёлларидан бири ва 
Абу Бакр Сиддиқнинг қизидир. У ақлу заковатда, 
иффату парҳезкорликда беназир бўлган. Шунинг-
дек, араб тарихи, ҳадис илми, фиқҳ илмию мазҳаб 
масалаларида замонасида тенги йўқ эди. Шу сабаб 
Расулуллоҳ (с.а.в.) вафотларидан сўнг саҳобалар 
Оишага мурожаат қилиб, ўз саволларига жавоб 
топардилар. Унинг нутқидаги фасоҳат ақлларни 
ҳайрон қолдирарли даражада бўлиб, энг нозиктаъб 
одамлар ҳам бу борада тасанно айтмай иложлари 
йўқ эди. Халифа Муовия: “Фасоҳату хушфаҳмлик-
да Оишага етадиганини умримда кўрмадим”, дея 
эътироф этган экан.

Яна бир ўз даврининг улуғларидан бўлган зот: 
“Абу Бакр, Умар, Усмон, Али ва бошқа халифа-
ларнинг хутбаларини эшитганман, лекин Оиша-
дан эшитганимчалик таъсирчан ва фасоҳатли сўз-
ларни ҳам эшитмаганман”, деган экан.

У адабиётдан юксак да-
ражада хабардор бўла туриб, 
жуда кам шеър ёзган. Оиша 
Расулуллоҳ(с.а.в.)нинг илти-
мослари билан у кишига ўз 
шеърларидан ўқиб берар 
экан. Тарихдан яхши хабар-
дор бўлган баъзи олимлар: 
“Агарда ҳазрат Абу Бакр(р.а.)
нинг ўғиллари қизларидек 
ғайратли ва иқтидорли бўлганида эди, Умар ибн 
Хаттобга халифалик осонликча насиб бўлмасди”, 
деган экан. Тўғри, Абу Бакр(р.а.)нинг ўғиллари 
ғайрату шижоатли эдилар, лекин у кишининг қиз-
ларидек эмасдилар.

Оиша(р.а.)дан 2000дан ортиқ ҳадис ривоят қи-
линган бўлиб, улардан 54таси “Саҳиҳ Бухорий”, 
158таси “Саҳиҳ Муслим” китоб ларига киритил-
ган.

ДОНО АЁЛЛАР ЗИКРИ Шарқ мумтоз адабиёти

Театрнинг тили битта: қайси юртда бўлма-
син, санъат аҳлининг дили фақат эзгуликдан 
сўзлайди. Шу боис бу санъат тури асрлар да-
вомида миллатлараро муштараклигини йўқот-
майди. Дунё саҳнасида спектакллар қайси 
тилда қўйилмасин, санъат риштаси барини 
чамбарчас боғлайди.  Театр санъати жамият ва 
халқ тилидан сўзлайди, муҳаббат ва нафратга, 
яхшилик ва ёмонликка қоришиб ётган ҳаёт 
манзаралари тасвири орқали томошабиннинг 
қалб кўзини очади. У мудроқ қалбларни уйғо-
тишга қодир катта маънавий куч. 

Сўнгги йилларда ўзбек театр санъатида кечаётган катта ижобий ислоҳотлар саҳна-
ларимизда амалий ифодасини топмоқда. Бу жараёнлар ўзбек театрлари режиссёрлари, 
актёр лари дунё театри билан тенглашишга қодир эканини намоён этмоқда. Бир сўз билан 
айтганда, бугунги кунда соҳа ривожида катта янгиланишлар юз бераётгани аниқ. Аввал 
хабар берганимиздек, Маданият ва туризм вазирлиги ташаббуси билан Ўзбекистонда 
илк маротаба ўзида юксак ҳаётий аъмолларни мужассам этган “Евроосиё” халқаро театр 
санъати фестивали бўлиб ўтди. Мухлислар, мутахассислар ва соҳа ижодкорлари пойтах-
тимиз театрларида Қозоғистон, Қирғизистон, Туркия, Озарбайжон, Тожикистон, Турк-
манистон, Грузия, Россия, Қорақалпоғистон ҳамда республикамиз театрларида 
саҳналаштирилган турли мавзудаги ранг-баранг асарларини томоша қилдилар. 5

Куни кеча Францияда 76-Халқаро Канн кинофестивали 
ниҳоясига етди. Мазкур нуфузли кинофестивалда хориж-
лик кинематография вакиллари қаторида ўзбек киноижод-
корлари ҳам ўз миллий павильони билан иштирок этди. 
Ўзбекистон Кинематография агентлиги “Ҳужжатли ва хро-
никал фильмлар киностудияси” ДУК директори Фурқат 
УСМОНОВ бу ҳақида мухбиримизга қуйидагиларни гапи-
риб берди:

– Мазкур халқаро кинофестивалда Маданият ва туризм 
вазирлиги ҳузуридаги Кинематография агентлиги халқаро 
муносабатлар бўлими мутахассиси Сайёра Худойбердиева 
ҳамда камина бошчилигидаги ўзбек делегацияси қатнашдик. 
Кинофестивалнинг очилиш кунида хорижий меҳмонлар-
ни ўзбек кинематографияси билан таништирдик. Хусусан, 
Ўзбекистон Миллий павильонида ўтказилган «My Dream 
Uzbekistan» номли еттита лот тақдимоти кинофес-
тиваль меҳмонларида қизиқиш уйғотди.

АНЖУМАНИ ТААССУРОТЛАРИАНЖУМАНИ ТААССУРОТЛАРИ

Ўш шаҳри аҳолиси кўпмиллатли, 
аммо асосий қисми ўзбеклардан ибо-
рат. Бугун шаҳарга келган ватандошла-
римиз, албатта, кўриши лозим бўлган 
бинолар сони йилдан йилга ортиб бо-
раётганини таъкидлаш жоиз. Улардан 
бири ўзбекистонлик қурувчилар бунёд 
этган ва 2018 йилда фойдаланишга 
топширилган 18-умумтаълим мактаби 
бўлса, иккинчиси айни кунларда қуриб 
битирилган ва очилиш тантаналари 

кутилаётган Бобур номидаги Ўш дав-
лат ўзбек академик мусиқали-драма 
театри нинг замонавий кошонасидир.

НАВОИЙ МАКТАБИ
Қирғизистонда “Навоий макта-

би” номи билан машҳур бўлган бу 
таълим муассасасига кираверишда, 
ўнг томонда Ўзбекистон Республи-
каси Президенти Шавкат Мирзиёев-
нинг сўзлари деворга муҳрланган: 

“Дунё даги энг катта бойлик – ёшлик-
да олинган билим ва эгалланган 
касб-ҳунардир”.

– 1936 йилда ўзбек мактаби сифа-
тида очилган мактабимиз Иккинчи 
жаҳон уруши даврида гос питалга ай-
лантирилган, шундан кейин рус мак-
таби бўлиб фаолият кўрсатган, аммо 
унинг биноси жуда эскириб, путурдан 
кетганди. Алишер Навоийнинг 500 
йиллиги муносабати билан мактаб 

улуғ мутафаккир номини олган. Ўзбе-
кистон Республикаси Президентидан 
миннатдормизки, қарийб юз йиллик 
тарихга эга бўлган мактабимизга янги 
бино қуриб бердилар, – деди суҳбати-
миз аввалида мактаб директорининг 
ўринбосари Мамитова Ойжарқин 
Асилбековна. – Мактабнинг янги би-
носи очилмасдан олдин ўқувчилари-
миз сони 900 нафар атрофида бўлса, 
ҳозирга келиб 1549 нафарни ташкил 
қилади. Кўриб турганингиздай, ке-
йин ги беш йилда салкам 600 нафарга 
кўпайди. Албатта, бу янги бино, ўқи-
тувчилар ва ўқувчиларга яратилган 
қулай шарт-шароитлар ҳамда таълим 
сифатининг ортиши ҳисобигадир. 

Мактабда таълим қирғиз тилида 
олиб борилса-да, ўзбек тили ва ада-
биёти хонаси чиройли жиҳозланган, 
ўзбек ва қирғиз тилидаги синф кутуб-
хонаси ҳам ташкил қилинган. Кутуб-
хонада ҳазрат Алишер Навоий асар-
лари кўпжилдлигини кўриб мамнун 
бўлдик. Биз ҳам мактабга ўзбек ва 
қирғиз тилидаги китобларни, жумла-
дан, мутафаккир бобомизнинг қирғиз 
тилига таржима қилинган “Лайли ва 
Мажнун” дос тонини туҳфа қилдик.

Мактабда “Навоийхонлик” тад-
бирлари, шунингдек, ўзбек ва қирғиз 
адибларнинг ижодига бағиш лан ган 
учрашувлар мунтазам ўтказиб тури-
лишини эшитиб, хурсанд бўлдик. Биз 
мактабга борган пайтда ўшлик барча 
ижодкорлар, ўзбек тили ва адабиёти 
фани ўқитувчилари йиғилиб, таниқ-
ли адиб Мирзоҳид Мирзараҳимов та-
валлудининг 80 йиллиги муносабати 

билан тайёрланган тадбир бошлана-
ётган экан.

Мирзоҳид Мирзараҳимов “Ўзим 
ҳақимда” эссесида шундай ёзади: 
“1991 йили Ўш вилоят Ўзбек миллий 
маданият марказини тузиш бўйича 
ташкилий комитет иш бош лади. Унга 
бошчилик қилиш менинг зиммамга 
тушди... Биринчи қурултойда халқ 
вакиллари мени Миллий марказнинг 
Раиси қилиб сайладилар”.

Мирзоҳид ака Ўш вилоятидаги 
ўзбеклар ҳақ-ҳуқуқларини ҳимоялаш 
борасида жонбозлик кўрсатиб ишла-
ган, шунингдек, Ўш адабий муҳити-
ни кучайтириш, ёш ижодкорларни 
тарбиялашда ибратли ишларни амал-
га ошириб, вилоят ҳамда республика 
тарихида ўчмас из қолдирган ҳазрати 
инсон экани тадбирда бир неча бор 
таъкидлаб ўтилди.

БОБУР ТЕАТРИ
Эл орасида, Ўзбекистонда ҳам, 

“Бобур театри” деб донг таратган Заҳи-
риддин Муҳаммад Бобур номидаги Ўш 
давлат ўзбек академик мусиқали-драма 
театри аввал оддий шаҳар маданият 
марказининг эски биносида фаолият 
юритар эди. 2021 йили Ўзбекистон ва 
Қирғиз Респуб ликалари Президентла-
рининг келишуви билан театр биноси 
ўзбекис тонлик қурувчилар томонидан 
қайта бунёд этилди. Бино қурилиши 
ва уни замонавий жиҳозлар билан таъ-
минлаш учун Ўзбекистон томонидан 
етти млн. АҚШ доллари ажратилди. 

Дўстлик кўприклари

Ўшга борган киши, албатта, Сулаймон тоғига чиқиб, Ўш шаҳрини юксакда туриб томоша қи-
лади. Тоғ тепасида жойлашган “Сулаймонтоғ” тарихий-археологик музей-мажмуаси ҳамда XVI 
асрда қурилган, халқ орасида “Бобурнинг оқ уйи” номи билан машҳур кичикроқ бир хона ва 
айвондан иборат намозгоҳ ҳам сайёҳларни ўзига чорлаб туради. Заҳириддин Муҳаммад Бобур 
“Бобурнома” асарида Сулаймонтоғ тепасида Султон Маҳмуд ҳужра қургани, кейинчалик, 90-йил-
ларда ўзи ҳам айвонли бир ҳужра қурганини, Ўш шаҳрининг баҳаволигини айтиб, меҳр билан 
тасвирлайди.

Самолётга чиқаверишда миллий либослардаги 

қизлар табассум билан кутиб олди. Ўриндиқларга 

жойлашдик. Барча қулайликлар муҳайё. “Ўзбекистон 

ҳаво йўллари” авиакомпанияси қулай, шинам ҳамда 

сифатли хизматлари билан тилга тушгани бежиз эмас 

экан. Йўловчилар аввалига турли шарбатлар билан 

сийланди. Озгина фурсатдан сўнг иссиқ чой ва таом-

лар, турли хил мевалар тортиқ этилди. 

“Ҳурматли йўловчилар, сизлардан илтимос. Хавф-

сизлик камарларини тақиб олинг. Ўзингизни эркин 

тутинг. Бир неча дақиқалардан сўнг самолётимиз 

Жидда аэропортига қўнади”. Ушбу сўзларни эшитга-

ним ҳамон мени ажиб ҳис-туйғу чулғаб олди. Самолёт 

ойнасидан ташқарига боқдим. Шу қадар гўзал манза-

раки, кишининг завқи келади. Фурсат ўтиб аста ерга 

қўндик. Йўловчиларнинг ҳар бирида ўзгача туйғу, кўз-

ларидаги қувонч ёшини илғаш қийин эмас. 

Йўлга чиқиш олдидан керакли буюмлар солинган 

жомадонларни олиб автобусларга 

ўтирдик. Чамаси бир соатдан зиёд 

йўл босиб Макка шаҳрига етиб кел-

дик. Меҳмонхонага келгач, хона-

лар тақсимоти бўйича жойлашдик. 

Сўнг бизларга бошчилик қилаётган 

Ҳасанхон қори Сўфихон ўғли би-

лан саҳарлик дастурхонида жам 

бўлдик, ниятлар қилдик. Яратганга 

ҳамдлар айтиб, Каъбатуллоҳ томон 

Умра амалларини бажариш учун 

йўл олдик. Кўпчилик билган ва кўп-

чиликнинг меҳрига сазовор бўлган 

ширали овоз соҳиби Масжидун 

Ал-Харом ва Масжидун Наба-

вийнинг бош имоми Абдураҳмон 

Ал-Судаиснинг овозини эшитишга, 

иқтидо билан ибодат қилиш бах-

тига муяссар бўлганимиз учун Яратганга шукроналар 

айтдик.

Кун пешиндан ўтганда меҳмонхонага етиб келдик. 

Устимиздаги либос-эҳромларни ечиб, оддий кийим-

ларни кийдик. Юраклар бир муддат тин олгандек бўл-

ди. Хонадош лар Қодирхон, Ғафуржон, Йўлдошхон ака 

билан йўл таассуротлари, амалга оширилган ибодатлар 

ҳақида фикр алмашар эканмиз, бир-биримизни тин-

глаб руҳиятимизда ўзгача ҳисни туйдик. Бу маскан ана 

шундай манзил. Инсон танасида ўзгача руҳ кезиб юрар 

экан. Аввалига вақт секинлашгандек бўлди. Аслида, 

бу ерда ибодат, дуо қилишдан ўзга юмуш йўқ. Кунлар 

ўтгани сайин вақт янада тезлашгандек туюла бошлади.

Мен уйдан чиқиб кетишда бироз ташвиш-

лангандим. Сабаби, шу ёшга қадар бундай узоқ са-

фарга чиқмаган эдим. Касбим журналист бўлса-да, 

вилоятларда ҳам кам бўлганман. Самолётда денгиз 

ошиб узоқ сафарга биринчи бор чиқаётганим сабабми, 

она юрт, фарзандлар, набиралар, қадрдонлар соғинчи 

қийнашидан ҳавотирда эдим. Ибодатларга киришган 

кунимдан бошлаб ҳаммаси унут бўлди гўё. Олис юрт, 

нотаниш чеҳралар – ҳамма-ҳаммасига кўника бошла-

дим. Кунлар ўтган сайин ётоқхонага боргим келмай 

қолди. Каъба зиёрати ич-ичимдан ўзга ҳислар, туйғу-

ларни уйғота бошлади. 

Туни билан Каъба атрофида бўлишга ошиқдик. 

Кечаси кундузидан ёруғ, маҳобатли ва ўзига яраша 

салобатли бинолар киши кўзини қамаштиради. Атро-

фдаги бинолар, айниқса, соатли бино зиёратчиларни 

ҳайратга солган бўлса ажаб эмас. Дарвоқе, шу бино ва 

соат ҳақидаги айрим маълумотларни келтирсам. 

Соат Саудия подшоҳининг буйруғи билан қурил-

ган. Унинг қурилиши 2008 йил бошланган ва 2012 

йили фойдаланишга топширилган. Бинонинг балан-

длиги 601 метр. Бу дунёдаги энг катта биноларнинг 

иккинчиси бўлса, энг катта соатларнинг биринчиси 

саналади. Соатнинг эни ва бўйи 43 метр. Меҳмонхона 

120 қаватдан иборат бўлиб, 60 минг меҳмонни сиғди-

ра олади, энг катта юзтадан зиёд лифтлардан фой-

даланилади. Соатнинг кичкина стрелкаси узунлиги 

17 метр, эни 3 метр. Катта стрелкасининг узунлиги 22 

метр, эни 3 метр. Соатнинг тўрт тарафидаги соатларга 

ўрнатилган ҳар бир механизмнинг оғирлиги 21 тонна-

дан иборат. Соатда кўриниб турган Аллоҳу акбар сўзи 

дунёда энг катта ёзув бўлиб, алиф сўзининг узунлиги 

23 метрга тенг. 

Соатнинг юқори қисмидаги ярим ой шаклининг 

оғирлиги 107 тонна.  Ойнинг ичида эса икки юздан 

зиёд одам жойлашадиган масжид ва шу ерда фао-

лият юритадиган ишчи-хизматчиларнинг офислари 

жойлашган. Ойнинг эни 25 метрни ташкил қилади. 

Бинонинг қурилишига 15 миллиард доллар маб лағ 

сарфланган дейишади. Соат билан ярим ой шаклида-

ги ойнинг ўртасидаги устунда Саудия Арабистони бай-

роғини акс эттирувчи оқ ва яшил рангдаги 21 мингта 

чироқ бўлиб, азон айтилган вақтда ёниб туради. Чи-

роқларнинг ёруғлигини йигирма, ўттиз чақиримдан 

ҳам кўриш мумкин. Бу ёруғлик эшитиш қобилиятидан 

маҳрум ёки эшитиш қобилияти паст инсонларга намоз 

вақти бўлганидан дарак беришга кўмакчи вазифаси-

ни ўтайди. Ердан кўкка қараб ўн чақиримга йўлланган 

ўн олтита нур эса, соатни ҳатто самолётдан туриб ҳам 

кўришга имкон беради. Миноранинг ўзидан туриб бу-

тун Маккани томоша қилиш мумкин. Замонавий тех-

нологиялар воситасида дунёдаги энг йирик соат ша-

мол, чанг ва ёмғирдан муҳофаза қилинган. Соатнинг 

асосий механизми ниҳоятда кучли қуёш батареялари-

дан қувват олади.

Ўн бир кунлик Маккадаги зиёратларимиз даво-

мида қадимий шаҳарнинг энг диққатга сазовор жой-

ларида бўлиб, ислом оламидаги тарихий масканлар, 

уларнинг ўтмиши ва ҳозирги куни билан яқиндан та-

нишдик. Айниқса, Арофат тоғи, Нур тоғи, Муздалифа, 

Мино, Савр тоғидаги диққатга сазовор жойлар, улар-

нинг тарихи ҳақида яқиндан танишиш зиёратчилар 

хотирасида узоқ вақт сақланиши аниқ. Чунки бу ерда 

ўтмиш билан бугунги кун уйғунлашиб кетгандек, гўё. 

Бу жойларга келган инсон ҳаёт ва охират оралиғидаги 

умрга шунчаки назар ташламаслиги мумкин эмас. Ду-

нёга келиш бор бўлгани каби, кетишга ҳам иймон кел-

тирмоқ даркор. Маккадаги ҳар бир кунимиз мазмунли 

учрашувлар ва ибодатларга бой ўтди. У жойдан кўзда 

ёш, қалбда соғинч ҳисси ила яна қайта-қайта келиш 

ниятлари билан Мадина томон йўлга тушдик.

* * *
Бизга йўлбошчилик қилган Ҳасанхон қори Сўфи-

хон ўғли анча билимли инсон экан. Унинг айтишича, 

уч йилдан зиёд Ўзбекистондан борган зиёратчиларни 

кутиб олиб, уларга ислом тарихи, Макка ва Мадина 

шаҳрининг қадимий тарихи ҳақида етарлича маълумот 

бериб келар экан. Унинг бизга берган қуйидаги маълу-

моти зиё ратчилар руҳини кўтарди ва барчанинг кўзи 

ёшланди. Унинг сўзларини сўзма-сўз айтишга ҳаракат 

қиламан: “Биз ҳозир энг шарафли, энг улуғ ва табаррук 

жойлардан ўтиб боряпмиз. Ташқарига бир қаранг. Бир 

томони саҳрои кабир, иккинчи томони тошли даралар-

дан иборат. Зиёратчилар орасида сизлар энг омадлиси 

экансизлар. Чунки Пайғамбаримиз Муҳаммад саллал-

лоҳу алайҳи васаллам биринчи маротаба айнан шу йўл-

лардан Маккадан Мадина томон зиёрат учун йўлга туш-

ган эканлар. Биз ҳозир айнан Пайғамбаримиз (с.а.в.) 

каби Маккадан Мадина томон ва айнан шу йўлдан юриб 

бормоқдамиз. Бунақаси камдан-кам бўладиган ҳодиса. 

Бундай бахт бугун сизларга насиб этиб турибди”. Бу 

сўзларни тинглаб зиёратчилар беихтиёр саломлар, са-

ловатлар айтиб, кўзда ёш билан дуога қўл очди.

Йўл-йўлакай қадимий масжидлар, иншоотлар тари-

хи билан танишиб бордик. Мадина шаҳрига тунда етиб 

келдик. Автобусдан заминга қадам босар эканмиз, ҳар 

биримизни сеҳрли олам қуршаб олгандек бўлди. Меҳ-

монхонага жойлашгач, кечки тановул учун меҳмонхона 

ошхонасига кирдик. У ернинг шинамлиги, хизматчилар-

нинг хушмуомалалиги, таомларнинг сифати-ю тўйим-

лиги ҳаммани қаноатлантирди. Шунда Ҳасанхон қори 

Сўфихон ўғли яна бир гапни айтди. Пайғамбаримиз 

(с.а.в.) бу шаҳарнинг инсонларини меҳрли, савдо-со-

тиғи, тижорати баракали бўлишини, бу 

жойни еру осмондан келадиган турли 

офатлардан омон сақлашни Аллоҳдан 

илтижо қилиб сўраганларини ҳаяжон 

билан сўзлаб берди. Биз яна ҳайратга 

тушдик. 

Ҳақиқатан шаҳар сокин, Масжидун 

Набавийнинг атрофи меҳмонхоналар-

дан иборат бинолар билан янада гўзал 

кўринади. Масжиднинг архитектураси 

кишини лол қолдиради. Автоматик очи-

либ-ёпилувчи соя бонлар ҳаракатланга-

нини томоша қилиш кишини ҳайратга 

солмасдан иложи йўқ. Масжидун Наба-

вийнинг дарвозалари жуда кўп экан. Пай-

ғамбаримиз(с.а.в.)нинг равзаларига ки-

риш учун узун навбатни кузатиш мумкин. 

Куну тун одам оёғи узилмайдиган навбат.

Мадинада жойлашган зиёратгоҳлар ҳам назари-

миздан четда қолмади. Айниқса, Уҳуд тоғи, Қиблатайн, 

Қубо масжидлари, Қурон босмахонаси, хурмо боғига 

қилган саё ҳатларимиз таассуротларимизни бойитди. 

Бақиъ қабристони Мадинаи Мунавварада жойлашган 

катта қабристон бўлиб, у ерда минглаб саҳобий, тобеий 

ва авлиёлар дафн этилган экан. Қабристонни зиёрат қи-

либ, марҳум ва марҳумалар ҳақига дуо қилинди.
Мадинада уч кеча-кундуз бўлдик. Бу ерда ўқилган 

бир ракат намозга минг ракат намознинг савоби ёзилар 
экан. Имкон қадар тунни ибодат билан ўтказишга ҳара-
кат қилдик. Бундай гўзал диёрдан кўнгил узиб кетиш 
оғир кечди. Кунлар шу қадар тез ўтдики, ўн тўрт кун 
кўз юмиб очгунча ўтгандек бўлди. Ватан томон йўлга 
тушишдан олдин Пайғамбаримиз (с.а.в.) билан хайр-
лашдик. Кўзларда ёш ва ушбу заминга бўлган соғинч 
ҳисси бутун вужудимизни тарк этмади. Гуруҳдаги барча 
зиёратчилар билан автобусда олти соат йўл юриб Жид-
да шаҳри аэропортига келдик. Аэропортда Ўзбекистон 
ёзуви билан учишга шай турган самолётга кўзимиз 
тушди. Шу пайт ҳаммада Ватан соғинчи деган ҳис, туйғу 
уйғонган бўлса ажаб эмас. Зиё ратимиз ўз якунига етди. 
Яна фарзандлар, набиралар, маҳалла аҳиллари, дўст-
лар, жигарлар дийдори бизни қарши олди. 

Сафар давомида кўплаб воқеа, ҳодисаларга гувоҳ 

бўлдим. Кузатувлар давомида кўп нарсалар ҳақида ху-

лоса чиқаришга ҳаракат қилдим. Зиёрат давомида уч 

тоифа кишиларни фаҳмлагандек бўлдим. Биринчи тои-

фа одамлар, булар тижорат учун қадам босган. Иккинчи 

тоифа одамлар шунчаки, саёҳат қилиш учун. Учинчи то-

ифа одамлар дунё ишларидан кечиб, фақат ибодат қи-

лиш учун қадам босган. Барчамизга тунлари кундуздан 

ёруғ масканларга боришни ният қилган учинчи тоифа 

инсонлар қаторида бўлиш насиб этсин. 

Асрор СУЛАЙМОНОВ,
Ўзбекистон Ёзувчилар уюшмаси аъзоси

Тошкент – Жидда – Тошкент

Кексалар дуоси ижобат дейишган. Бунга ҳаётим давомида кўп маротаба гувоҳ бўлган-
ман. Вақт ел каби учқур экан. Кўз очиб юмгунча кексалик ҳам эшик қоқиб турибди. Йиллар 
давомида нималар қилдим, нималарга эришдим ва нималар қилишга вақт етар экан, деган 
сарҳисоб тинчлик бермайди. Ҳар бир мўмин киши Маккада, Мадинада бўлиш бахти, орзуси 
билан яшаши эса сир эмас. Шундай инсонлар қаторида бу диёрда бўлиш бахти бизга ҳам 
насиб этди.

Ҳаёт бунчалар шафқатсиз ва сирли бўлмаса. Яқин 

одаминг, турмуш ўртоғинг ёнингда юрганида кўнглинг тўқ, 

суянадиган тоғинг, сени ҳимоя қиладиган, қўллаб-қувват-

лайдиган, дардингни бўлишадиган, хурсандчилигингни 

баҳам кўрадиган меҳрибонинг, маслаҳатгўйинг, ҳам-

маслагинг борлигидан хотиржам юраркансан. Уйинг ҳа-

миша гавжум, ижодкор ёру биродарлар бири келиб, бири 

кетиб туради. Адабий суҳбатлар, мунозаралар, шеър-

хонликлар бўлади, елиб-югуриб меҳмонларга хизмат 

қиласан, уларнинг кўнглини олишни истайсан. Улар ҳам 

яйраб суҳбат қилишади, хурсанд бўлиб кетишади. Турмуш 

ўртоғинг сендан миннатдор бўлади.

Ўша яқин одаминг ҳамиша сен билан бирга бўла-

дигандек, ҳеч нарсани хаёлингга ҳам келтирмайсан.

Аммо, минг афсуски, бир кун келиб ўша яқининг-

ни йўқотганингда дунё кўзингга қоронғи, кўнглинг 

бўм-бўш бўлиб, уйинг ҳувиллаб қолар экан. Ана шун-

да сени армонлар қуршаб оларкан. Мен у кишининг 

қадрига етолдимми? Кўнглини ололдимми? Дилига 

озор берадиган иш қилмадимми? Меҳр кўрсата ол-

дими, деган саволлар тинчлик бермас экан. Гарчи у 

киши васиятларида: “Биз сиз билан яхши яшадик”, 

деган бўлсалар-да.

Ҳа, назаримда, биз ёмон яшамадик. Орқага назар 

ташлайсан. Қандай танишганинг-у, қандай яшаганинг 

бир-бир кўз олдингдан ўтади. 

Биз Носир ака билан “Ёш гвардия” (ҳозирги 

“Янги аср авлоди”) нашриётида танишгандик. Мен 

шу нашриётда муҳаррир бўлиб ишлардим. Носир ака 

“Шарқ юлдузи” журналида бўлим мудири эдилар. 

Менга у кишининг “Жўхори тузоқ” номли китоблари-

га муҳаррирлик қилиш топширилди. Китобни нашрга 

тайёрлаш жараёнида бир неча бор мулоқотда бўлишга 

тўғри келди. Мен ўзимча бир-иккита ҳикоялар қора-

лаб қўйган эдим, фурсатдан фойдаланиб, шу ҳикоя-

ларни кўриб беришларини илтимос қилдим. Кўриб, 

фикрларини айтдилар. Шундан сўнг таржима билан 

шуғулланаётганимдан хабар топиб, Эмиль Аметовнинг 

иккита ҳикоясини олиб келиб: “Шуни ўзбекчага ўгириб 

берсангиз, “Шарқ юлдузи”да босамиз”, деб қолдилар. 

Мен, албатта, хурсанд бўлдим. Шундай қилиб бизнинг 

ижодий ҳамкорлигимиз бошланди. 

Бир куни дугонамдан дил изҳори битилган хат 

киритдилар. Тақдир тақозоси билан кўнгил кўнгилга 

боғланди.

Уйимизга совчилар келишди. 1975 йилнинг 25 

октябрида тўйимиз бўлди. Тўйда Одил Ёқубов, Эркин 

Воҳидов, Абдулла Орипов яхши тилаклар билдиришди. 

Тўйимизнинг эртасига меҳр тўла кўзлари билан 

менга боқиб: “Муборакхон, – дедилар, – мен сизга сен 

деб мурожаат қилайми ё сиз дейинми?” 

Мен бу меҳрли сўзларга ийманиброқ: “Сен ҳам, сиз 

ҳам бир оғиздан чиқади, сиз дея қолинг”, деб жавоб 

бердим. Шу-шу бутун умр сиз оғизлари сенга бормади. 

Уйимиз жуда сермеҳмон эди. Қизғин ижодий 

муҳитда ҳаёт кечира бошладик.

У кишида одамларга қўлидан келганча яхшилик 

қилиш, бағрикенглик, устозларга ҳурмату эҳтиром, 

дўстларга садоқат, шогирдлар – укаларга жонкуярлик, 

ғамхўрлик қилиш каби фазилатлар мужассам эди. 

Шогирдларнинг ютуқларидан жуда қувонардилар. 

Носир аканинг ўзларига хос феъл-атвори бор эди. 

Дўст хиёнат қилса сира кечиролмас, ҳамма ишда ин-

тизомни яхши кўрардилар. Бировга ваъда берсалар, 

албатта, устидан чиқардилар. Меҳмондўст эдилар, 

меҳмон келмай қолса ўзлари чақириб олардилар. 

Ҳеч кимга қўпол гапирмас, ҳазилга олиб, “ҳа, 

 шоир-а” деб қўярдилар.

Мабодо мен бирор иш қилмоқчи бўлиб, маслаҳат 

сўрасам-у, у кишига ёқмаса, ҳеч қачон жеркимасди-

лар. “Ўзингиз биласиз”, деб қўя қолардилар. Билар-

димки, бу иш ёқмаган. 

Агар у кишига ёқмайдиган бирор иш қилиб қўйсам 

ҳафталаб гаплашмасдилар. Аразларини кетказиш 

анча мушкул бўларди. 

Носир ака жуда оилапарвар эди. Ота-оналарини 

қаттиқ ҳурмат қилар, мен билан ўғлимизга ҳам меҳри-

бон эди. 

80 – 90-йилларда мен кўп шамоллайдиган бўлиб 

қолдим ва бронхитга чалиндим. Бронхит бора-бора 

астмасимон бронхитга айланди. Нафас олишга жуда 

қийналардим. Шунда ашаддий кашанда бўлишларига 

қарамай, менинг соғлигимни ўйлаб, сигарет чекишни 

бир кунда ташладилар. Ҳамма иродаларига қойил 

қолди. 

Носир аканинг мени олиб бормаган жойлари қол-

мади. Оқтошу Зомин, Паркенту Сайрам, Олмаотаю 

Қора денгиз. Ниҳоят шифо топдим. Бу дарддан фориғ 

бўлмагунимча кўнгли тинчимади. 

Биз ҳамиша бир-биримизга кўмакдош бўлиб яша-

дик. Носир ака ёзган ва таржима қилган асарларнинг 

биринчи ўқувчиси, биринчи муҳаррири, машинкада 

терувчиси мен эдим. У киши ҳам, ўз навбатида, ме-

нинг таржималаримга ёрдам берар, муҳаррирлик ва 

таржимонлик сирларини ўргатарди. 

2013 – 2017 йилларда биз баҳор ва ёз ойларида 

ёзувчиларнинг Дўрмондаги ижод уйида яшаб, ижодий 

ишлар билан машғул бўлдик. “Эсласанг кўнглинг ёри-

шур”, “Мунаввар лаҳзалар”, “Ношир ва Носир сўзи”, 

“Ғира-шира шомдан оппоқ тонггача” номли китоблар-

ни нашрга тайёрладик ва чоп эттирдик. 

Дўрмонда яшаган давримизни ҳечам унутолмайман. 

Иккинчи қаватдаги люкс хонамиз доим гавжум бўлар-

ди. Кимдир зиёрат қилгани, кимдир янги ёзган асарини 

кўрсатгани, кимдир маслаҳат сўрагани, кимдир китобла-

рини ўқиган бўлса, фикр билдиргани, кимдир пиширган 

ошидан илиниб, кимдир қовун-тарвуз, мева-чева кўтариб 

йўқлаб кириб туришарди. Раҳматли Фарҳод Мусажонов: 

“Новвотли кўк чой борми?” деб кирарди. Дастурхонимиз 

доим очиқ, боримизни бирга баҳам кўрардик.

Бундан ташқари, журналистлар келишиб, интер-

вью олишар, суҳбат қилишарди. Ёзувчи, журналист 

Ёқубжон Хўжамбердиев билан Марказий Осиё дав-

латлари ўртасидаги муносабатларни мустаҳкамлаш 

ҳақидаги суҳбат сўнггиси бўлди. 

Кечки пайтлар ташқарига чиқиб, бинога кираве-

ришдаги ўриндиққа ўтирсалар, бир зумда атрофла-

рига одам йиғилиб, у кишини саволга тутишарди. 

Қизиқ-қизиқ ҳангомаларни айтиб, ҳаммани кулдириб 

ўтирардилар. Айниқса, ўтган устозлар ҳақидаги ўз-

лари гувоҳ бўлган хотираларни сўзлаганларида жон 

қулоқлари билан тинглашарди. 

Носир ака жонли энциклопедия, дейишарди.

Дўрмон боғининг кун ботиш томонидаги иккита 

арча ўртасига Абдусаттор Мўминов қўйдириб берган 

ўриндиқ атрофида кун иссиқ пайтлари ғир-ғир шаба-

да эсарди, тоғ томондан эсган шабада тўғри шу ерга 

келарди. Оқшом пайтлари дам олгани ўша ерга бориб 

ўтирардик. Шоира Хосиятхон Рустамова бир куни 

ўриндиққа чиройли бахмал кўрпача тўшаб қў йибди. 

Носир ака жуда хурсанд бўлиб, Хосиятхонни дуо қил-

дилар. 

Бу жойда ҳам кўпдан-кўп чиройли суҳбатлар бўл-

ган. Ҳозир ҳам Носир аканинг ўриндиғи, деб эсла-

шаркан.

Дўрмондан охирги қайтишимизда у киши худди 

кўнгиллари сезгандек: “Энди келиш насиб қиладими, 

йўқми, ҳаммаси учун катта раҳмат!” деб хўшлашдилар 

Абдусаттор ва бошқа ижодкорлар билан. Айтганлари-

дай насиб қилмади. Эй, бевафо дунё! 

Ёзган асарлари таржималари билан китобхон-

ларга манзур бўлиб, ҳазиллари, ҳангомалари билан 

ҳаммани кулдириб, яхшиликлари билан хушнуд қи-

либ, бундан ўзлари ҳам хурсанд бўлган бағрикенг, 

кўнгли очиқ, тўғрисўз, хушчақчақ инсон энди ора-

мизда йўқ. 

Жойингиз жаннатда бўлсин, азизим! 

Муборак ФОЗИЛОВА 

Яхшилар ёди

БИЗ ЯХШИ ЯШАДИК

ЎЗГАЧА РУҲ ОҒУШИДАЎЗГАЧА РУҲ ОҒУШИДА

Бугун фойдаланишга топширилиш арафа-
сида турган театр биносини ҳавас билан томо-
ша қилдик, санъаткорлар учун яратилган ша-
роитларни кўриб ҳайратландик.

Бинога кираверишда Президентимизнинг 
қуйидаги сўзлари зарҳал ҳарфлар билан би-
тилган: “Қардош Қирғиз Республикаси би-
лан тобора ривожланиб бораётган стратегик 
ҳамкорлигимиз, жумладан, маданий соҳадаги 
биргаликдаги саъй-ҳаракатларимизнинг ёрқин 
тимсоли бўлган Бобур номидаги Ўш давлат 
ўзбек академик мусиқали-драма театрининг 

ушбу муҳташам биноси халқларимиз ўртаси-
даги дўстликни янада мустаҳкамлашга хизмат 
қилади, деб ишонаман”.

Айни вақтда театрда уч нафар Қирғиз халқ 
артисти, ўн икки нафар Республикада хизмат 
кўрсатган артист, умуман, юздан ортиқ санъ-
аткор хизмат қилади. Театр директори Аъзам 
Раҳим бизга янги бинони таништирар экан, 
қувончини яширмади: бизга ҳатто саҳна ёрит-
гичларини бошқариш хонасигача кўрсатиб, 
изоҳ бергач, бино четидаги яна бир хонага 
бош лади.

– Бунёдкорлар бизга театр биносига қў-
шимча қилиб “Мақомчилар” ансамбли учун 
замонавий овоз ёзиш ускуналари билан 
жиҳозланган алоҳида бино ҳам қуриб бериш-
ди. Биламиз, ҳозир Ўзбекис тонда мақом санъ-
атига катта эътибор қаратилмоқда. Бу соҳада 
ҳам ҳамкорлигимиз ривожланиб бораверади, 
– деди театр директори.

Театр жамоаси биз учун кичик концерт да-
стури тайёрлаган экан. Кутилмаганда биринчи 
бўлиб қўшиқ куйлашга саҳнага бундан 30-35 
йиллар муқаддам ҳар бир ўзбек хонадонида 
овози жаранглаган санъаткор, Қирғиз Республи-
касида хизмат кўрсатган артист Дилором Сои-
пова таклиф этилди. Болаликда “Оналар”, “Гул 
тутгил, азизим”, “Боғ аролаб”, “Чаман ичра” 
сингари қўшиқлари билан хотирамизда қолган 
ўзига хос овоз соҳиби, устоз санъаткорни кўриб, 
бошимиз кўкка етди.    

Опа билан суҳбатимизда маълум бўлдики, 
1979 йилда Санъат ва маданият институтини 
тамомлагач, Дилором Соипова ўшлик санъат-
корлар Шокировлар сулоласи хонадонига ке-
лин бўлиб тушган экан.

– Турмуш ўртоғим Маъмуржон Шокиров 
бастакор, шоир сифатида ижодим ривожига кат-
та ёрдам берган инсон. Мен театрда спектакллар-
ни саҳналиштиришда ҳам, қўшиқчи сифатида 
ҳам  қизғин фаолият олиб боряпман. Орада маъ-
лум вақт ўртадаги алоқаларимиз узилиб қолди. 
Аввал андижонлик севимли санъаткор Нурид-
дин Ҳамроқулов билан ҳамкорлик қилган эдик, 
у киши Андижондан Тошкентга кўчиб кетгач, 
ўзбекистонлик санъаткорлар билан ҳамкорлиги-
миз тўхтаб қолган эди. Мана энди, ҳамюртлари-
миз бизга театр биноси қуриб беришди. Бундай 
бўлишини 4-5 йил аввал тасаввур қилиш қийин 
эди. Яна ўзаро тажриба алмашув, ўзбек театр-
лари билан ҳам ҳамкорлигимиз кучаяди, деган 
умиддаман.

МАКТАБ ҲАЁТИ – 
ҲАЁТ МАКТАБИ

Ўш шаҳар таълим бошқармаси бош лиғи 
Аматова Санталат Юсуповна ҳудуддаги таъ-
лим муассасалари фаолияти билан таништир-
ди. Бунда, айниқса, “Айданек” болалар боғча-
си бизда бой таассуротлар қолдирди.

– Болаларга мактабгача ёшидан бошлаб ҳа-
ётий кўникмалар бериш асосий мақсадимиз. 
Ёш авлод нафақат билимли, балки соғлом, 
одоб-аҳлоқли, мустақил фикрловчи инсонлар 
бўлиб улғайиши керак. Бизда ўзбек мактаб-
лари кўп, уларни дарсликлар билан таъмин-

лаш ҳам долзарб вазифаларимиздан. 
Қолаверса, ота-оналарнинг ўз бола-
ларини рус тилида таълим олиб бо-
риладиган мактабларда ўқитиш эҳти-
ёжининг ортиб бориши ҳам, она тили 
таълимини кучайтириш долзарб лиги 
ҳам фаолиятимизни замон талаблари 
асосида ташкил этишимизни талаб 
қилмоқда.

Умуман, таълим соҳасидаги му-
аммоларимиз ҳам бир хил экан. Ўза-
ро тажриба алмашиш жараёнида бир 
қанча мактаб ва мактабгача таълим 
муассасалари билан танишдик. 

Ўш шаҳридаги ўзбек мактаблари учун 
дарс ликлар яратиш маркази ҳам бизда ёрқин 
таассурот қолдирди. Бу даргоҳда Қирғизис-
тон фанлари академияси академиги, Нью-
Йорк фанлари академияси аъзоси, Техника 
фанлари доктори  Мамасаидов Муҳаммаджон 
Тошалиевич ўзбек тилидаги дарсликлар яра-
тиш жараёни, муаллифлар таркиби билан 
таништириб ўтди: “Марказимиз давлат томо-
нидан молиявий таъминланади. Ҳозир ўзбек 
мактабларининг барча синфлари учун дарс-
ликлар яратилган. Бу борада Қирғиз-ўзбек 
университети профессор-ўқитувчилари билан 
бирга ўзбекис тонлик ҳамкасбларимиз катта 
ёрдам кўрсатишмоқда. Янги дарсликлар яра-
тиш жараёни маълум даражада ўз ниҳоясига 
етди. Ҳозир кўпроқ таржимага эътибор қара-
тилмоқда. Авваллари, алифбо бир хиллигида 
Ўзбекистондан дарсликлар олардик, ҳозир 
эса, алифболаримиз турлича, бу айрим муам-
моларни келтириб чиқармоқда”.

Марказда бўлиб ўтган давра суҳбатида, 
шунингдек, Ўш вилоят кутубхонасидаги уч-
рашувларда Ўзбекистондаги Ўзбекистон – 
Қирғизистон  дўстлик жамияти раиси Зуҳрид-
дин Исомиддинов, Алишер Навоий номидаги 
Ўзбекистон давлат Миллий кутубхонаси ди-
ректори Умида Тешабоева ва бошқалар ҳам-
корлигимизни янада кучайтириш бўйича ўз 
фикрларини билдириб ўтишди.

Тўқтоғул номидаги Ўш вилоят кутубхо-
наси директори Бахтигул Мирзаева билан 
суҳбатимиз ҳам мароқли кечди: кутубхонада 
халқаро ҳамкорлик ишлари кенг йўлга қўйил-
ган экан.

Тадбирлар якунида Ўзбекистондан келган 
делегацияни Ўш шаҳар вице-мэри  Нурбек 
Қодиров қабул қилди. Бу учрашувда Ўзбе-
кистон Республикаси байналмилал маданият 
маркази вакили Феруз Беков ва Ўзбекис тон-
Қирғизистон дўстлик жамияти раиси Зуҳрид-
дин Исомиддинов томонидан Ўзбекистондан 
олиб келинган 600дан ортиқ ўзбек ва қирғиз 
тилларида чоп этилган бадиий адабиётлар 
тақдим этилди ҳамда маданий ҳамкорликни 
ривожлантириш борасидаги навбатдаги вази-
фалар келишиб олинди.

Ҳумоюн АКБАРОВ

Тошкент – Ўш – Тошкент,
2023 йил, 30-31 май.

Гулчеҳра МУМТОЗ ÆÎÍÈÌ 
ÂÀÒÀÍ

Қуёш оловкор, осмон мусаф-
фо эди. Бирдан чақмоқ чаққандай, 
момақалдироқ гумбурлагандай 
бўлди. Бирдан минг-минглаган 
чумолилар бошимга қараб ўр-
малаётгандай туюлиб кетди. Гўё 
осмондан узилган чақмоқ тўғри 
бошимга тушиб келаётгандай, 
бирдан ўзимни панага олдим.

Йўлдан Назокат келяпти!

Унинг кўзларида ўша- 
ўша чақмоқ ёлқини, ду-
доқларида чечак табас-

суми, ҳай-ҳай, Назокат эмас, гўё 
баҳор келяпти. Баҳордай латофат-
ли, баҳордай назокатли, баҳордай 
ёқимтой, баҳордай мунис...

Ўшанда ҳам, эндигина бойче-
чак кўз очган эди. Ҳаводан 
кўкат ҳиди, янги ўғиз 
ҳиди келарди. Нафас 
олиб тўймайсан, ҳар хўп-
лами қимиздай ҳузур, кайф-сафо 
беради.

Эртасига ҳарбий хизматга 
жўнайдиган куним Назокат раҳм 
қилди. Биз учрашадиган бўлдик. 
Висолгоҳ– тоғ этагидаги олчазор 
эди. Мен учрашувга эрта бордим. 
Уфқдан думаланиб, тоғ ўркачига 
мингашиб қолган қуёш кўз тутга-
ни келмай, қон йиғлаётган ошиққа 
ўхшарди. Охир у ҳолдан тойиб, 
тоғ ортига қулаб кетди ҳамки, 
унинг қонли кўз ёшлари анчагача 
уфқ юзини бўяб турди.

Назокат мени куттирмади. 
Келди. Иккаламиз ҳам узоқ жим 
ўтирдик. Юраклар дукурлаб, бар-
моқлар титрар, кўзлар сўзлашиб, 
тиллар лол эди. Бу жимликдан 
қиз ниманидир кутарди. Бунинг 
учун менинг нимадир қилишим 
керак эди. Лекин ўша “нимадир” 
шу пайт менинг қашшоқ бисо-
тимда топилмас, бундан хижолат 
чекардим.

“Чўлп” этиб бақа ўзини сувга 
ташлади. У чўчиб:

– Вой, – деди.
– А, – дедим мен.
– Нима? – деди у.
– Бугун ой чиқмайди, – дедим 

мен.
У индамади.
Дунёга яна оғир жимлик чўк-

ди. Бундан қутилиш йўлларини 
қидириб, бутун гапга чечан дўст-
ларимни ўйлаб чиқдим. Охири:

– Сиз ойдай гўзалсиз, – дедим.
У ўрнидан қўзғалди.
– Энди мен борай.

Шундагина мен эртага бу ер-
дан жўнаб кетишимни, икки, бал-
ки уч йил уни бошқа кўролмас-
лигимни эслаб, юрагим орқага 
тортиб кетди.

– Мен эртага кетаман, Назокат.
Назокатнинг қуйи эгилган ки-

приклари аста кўтарилди, оташ 
нигоҳи юз-кўзимни сийпалаб ўт-
ди-ю, узоқ-узоқ уфқларга тикил-
ганча қотиб қолди.

– Энди узоқ йиллар учрашмай-
миз.

Назокат осмонни тешгудай ўт-
кир кўзларини бир нуқтага тик-
канча ҳамон жим турарди. Мен 
ҳам ўрнимдан турдим. У менга 
мулойим боқди.

– Кетамизми?
– Тоққа чиқамиз, – бирдан ти-

лимга бу гап қаердан келиб қол-
ганини билмайман-у, ҳар қалай, 
бу фикрдан телбалардай севиниб 
кетдим. – Қишлоқни яна бир мар-
та тўйиб томоша қиламиз, йўқ де-
манг, Назокат.

Унинг чеҳрасидаги тундлик 
бирдан қаёққадир ғойиб бўлди-ю, 
қоронғи кеча чарақлаб кетди.

– Майли-ю, лекин битга шар-
тим бор.

– Қанақа?
– Чарчаб қолсам, кўта-

риб оласиз-да?
Юрагим уришдан тўхтаб қо-

лай деди. Қувончимдан қаршиси-
да тиз чўкиб, елкамни тутдим.

– Энг чўққисигача кўтариб 
чиқмаган– номард, ўтиринг!

У хандон отиб кулди. Тоғ-у 
тош, ер-у замин кулганини мен 
ўшанда кўрганман. Йигит ёшим 
илк даъфа ўшанда кулган. Шу 
кулги билан қўл ушлашиб, тоғ ён-
бағирлаб юрдик. У бирдан тўхтаб 
қолди.

– Бувим нима дейди? Йўқ-йўқ, 
хавотир олади, чиқмаймиз!

Бирдан бўғин-бўғиним 
бўшашиб кетди. Ёлвор-
дим:

– Ахир биз ёш бола эмасмиз-
ку, йўқолиб қолмасмиз? Юринг, 
юрақолинг!

Яна юрдик. Дам-бадам “чарча-
мадингизми?” деб сўраб қўяман.

– Нимайди? – дейди ноз билан у.
– Чарчасангиз, кўтариб олай, 

девдим, – дейман мен.
– Оғирман-да, – дейди кулиб у, 

– кўтаролмайсиз.
– Аксинча, қуш бўлиб учиб ке-

таман, – дейман мен.
У кулади.
– Ёмон бола!
Бирдан нақ пешонамизда чақ-

моқ чакди. Кейин осмоннинг қо-
рин оғриғи тутиб, момақалдироқ-
нинг гумбур-гумбури тутиб кетди. 
Тоғ ҳавоси шунақа-да. Осмонни 
қора булут қоплаганини сезмаган 
эканмиз. Ёмғир йирик-йирик том-
чилай бошади. Савол назари би-
лан унга қарадим. У шу пайт худ-
ди бўри қаршисидан чиқиб қолган 
оҳуга ўхшарди.

– Энди нима қиламиз? – Унинг 
овозида қўрқув бор эди.

Уни ҳарсанг тош панасига бош-
ладим.

– Кутиб турамиз, ўтиб кетади.
– Тонггача қуйиб берса-чи?
– Тонггача биз ҳам... – Унинг 

юзига қараб, ҳозир ҳазил кўтар-
маслигини кўрдим-у, тилимга кел-
ганини чайнаб юбордим, –  Била-
сизми, бирдан шитоб бошланган 
ёмғир тез тинади.

Яна чақмоқ чақди. Мо-
мақалдироқ тоғни лар-
зага келтириб юбор-

ди. Шунда Назокат қўли билан 
қулоқларини чиппа беркитганча 
ўзини бағримга отди. Унинг хип-
ча, дуркун вужуди совуқданми, 
қўрқувданми, дир-дир титрарди. 
Мен совқотмас, қўрқмас эдим, ни-
магадир барибир мен ҳам қалти-
рардим.

Шу ҳолатда қанча вақт ўтгани-
ни билмайман. Бир маҳал қарасам, 
енгил шабада турибди. У ҳадеб 
Назокатнинг этагидан тортқилай-
ди. Назокат ҳамон иссиқ пинжим-
дан чиққиси келмай, кўзларимга 
майин боқади. Шу бир-икки соат 
ичида мен тамом ўзгариб кетган-

дайман.
Бағрим у билан тўлиб, тоғдай 

юксалган. Гўё шу туришда бир 
талпинсам, қанот боғлаб учиб ке-
тадигандайман.

Ўша тун тонггача тўлғаниб 
чиқдим...

...Кейин икки йил узоқда 
унинг суратига, қорачиғида бу-
тун қиш лоқ ҳусни-жамоли жо 
бўлган меҳригиё кўзларига 
сиғиндим. Шу икки йил давоми-
да, дастлаб олган ўн чоғли хатни 
ўзимдан ҳам авайлаб, ҳар сатри-
ни ёд олдим.

Икки йил бир бўса таъми би-
лан маст бўлиб, “кутаман” деган 
бир оғизгина сўз билан ўзим-
ни дунёда энг бахтли ҳисоблаб 
юрдим. Икки йил қишлоғимни, 
таниш-нотаниш ҳамқишлоқла-
римни соғинганимда, дастлаб 
кўз олдимга фақат у келди. Икки 
йил чақмоқ чақса, кўзларимда ўт 
чақнаб, момақалдироқ гумбирла-
са, ўша оқшом, харсанг остидаги 
мўъжаз панагоҳни эслаб, юрагим 
эзилди. Икки йил тушларимда 
фақат уни кўрдим, унга талпин-
дим.

...Келсам...
Уни бегона дедилар!!!
Ҳар йили баҳор келади.
Ҳар йили чақмоқ такрор, мо-

мақалдироқ такрор.
Энди у ҳар баҳор момақал-

дироқ гумбирлаганда ҳойнаҳой 
бировнинг иссиқ кўрпасида 
ётиб, мени ўйлайди. Энди мен 
уни қачон, қаерда кўрсам, худди 
момақалдироқ гумбирлагандай 
бўлади.

Ҳамма нарса такрорланади. 
Лекин одам бир марта севади, бир 
марта севилади.

ҲАР ЙИЛИ 
БАҲОР КЕЛАДИ

      ЖОНИМ ВАТАН
Қалқон бўлай, корингга бир яроғ бўлай,
Қош-кўзимда асрагувчи қароғ бўлай,
Қурбон бўлай, тунингда ёқ, чироғ бўлай,
Жоним –  Ватан, шоним – Ватан, борим – Ватан!

Сенга шараф-шонлар бўлсин, шаънинг буюк,
Ялпизингдан андизгача бунча суюк!
Толеингни асрамоқлик зиммамда юк,
Жоним –  Ватан, шоним – Ватан, борим – Ватан!

Табарруксан, саждагоҳим, сен паноҳим,
Ҳумо қушим, бахту тахтим, суянч тоғим,
Беқиёсим, бебаҳойим, жаннат боғим,
Жоним –  Ватан, шоним – Ватан, борим – Ватан!

Сен Отамсан қўлларимдан тутиб турган,
Сен Онамсан йўлимга кўз тутиб турган,
Сен толесан, менга бахтлар битиб турган,
Жоним –  Ватан, шоним – Ватан, борим – Ватан!

      ДАРВЕШ КАБИ...
Дарвеш каби дарвозангни чертиб борай,
Эшигингни очасанми мен ғарибга?
Нон баҳона кўрсам бўлди дийдорингни,
Сўнгра кетгим Машриққами ё Мағрибга.

Ишқ тиланиб ёр васлингда гадо бўлдим,
Сени излаб қаддим эгик, сато бўлдим.
Гадо бўлдим, адо бўлдим, фидо бўлдим,
Балки тақдир ёзуғида хато бўлдим.

Дарвозангни тақиллатсам, эгаси бор,
Уй ичинда бахт талашган бекаси бор.
Гадо бўлсанг ана нон, сув, дея кўрма,
Сен бахтимсан десам, бу бахт – чегаси бор.

Дарвозанг оч, дийдорингни бир бор кўрай,
Гар чегали бахтимга бахт бўлолмассан.
Девонанг ман сендан бахтлар тилаб борган,
Бахтсизлигим бадалини тўлолмассан.
...Ишқ тиланиб, ёр, васлингда гадо бўлдим...

СОҒИНТИРАВЕР
Рости соғинганман,
соғинтиравер,
Ҳажрингда бу дилни
оғринтиравер. 
Изларинг тўтиё, 
сиғинтиравер. 
Сен шундай жабркор, 
ситамгар, 
бедил... 

Майли зориқтиргил,
зорлар бўлайин,
Ишқда толиқтиргил
хорлар бўлайин.
Нажот бер васлингга
ёрлар бўлайин,
Дардини ичига ютган
Мен – бетил...

Нечун кўринмайсан
кўзим таскини,
Ҳажрлар бузмоқда
кўнглим ашкини.
Сезмайсан, бу дилгир
дилнинг рашкини
Сен шундай билмассан
Мен – заъфарон гул...

Билмайсан,
дардбоним, дилда эҳтиёж,
Илинжим ишқдандир,
бошқа йўқ илож,
Бу ҳажр даштида очиб кенг қулоч,
Боряпман сен томон
куймоқда кўнгил...

Билмайсан дардимни,
дейсанки, кўнгил!
Қақнусдек ёнаман,
умидлар чил-чил.
Ёнсам-да,
Куйсам-да,
Бўлсам-да

Кул-кул,
Мен энди ортимга 
Қайтмоғим мушкул!

Мен мискин – йўловчи,
тақдир эса йўл,
Ишқ отлиқ кажрафтор
йўлинда мен – гил...
Кўзимнинг қувончи – 
топинтиравер,
Соғиндим, соғиниб,
соғинтиравер...

МЕН ЎША
Тошни ёриб унган гул,
Дарё бўлиб тинган дил,
Чўғи ўчиб сўнган кул
Мен ўша!

Хиёнатларга ёвман,
Ёндиргувчи оловман,
Шундай юраги довман
Мен ўша.

Ул исёнкор, ул ёмон,
Ранги заъфарон, сомон,
Шунча ғамдан ҳам омон
Мен ўша.

Яшаса-да, изи йўқ,
Оташ-олов сўзи йўқ,
Дарди бор-у, бўзи йўқ
Мен ўша!

Ойман – қўлинг етмаган,
Ишқи дилдан кетмаган
Аламлари битмаган
Мен ўша.

Муҳаббатдан дил яксон,
Ўн гулим бари хазон,
Қалбида ишқдан тўзон
Мен ўша...

Мирзоҳид 
МИРЗАРАҲИМОВ

Ижодкор дунёни мукаммал кўргиси келади. 
Урушлар бўлмаслигини, одамлар доимо тинчликда, 
фаровон яшашини истайди. Ўзбекистонда хизмат 
кўрсатган маданият ходими, Қорақалпоғистон 
халқ шоири Рустам Мусурмон ҳам токи дунё гулзор 
бўлмагунча гул экишни хоҳлайди. Бу, чиндан, эзгу 
ният. Мақоламизга сарлавҳаси сифатида олинган 
ушбу сатр ижодкор қиёфасини, ички дунёсини бор 
бўй-басти билан кўрсатади. 

31 май куни Алишер Навоий номидаги Тошкент 
давлат ўзбек тили ва адабиёти университетида улуғ 
венгер шоири Шандор Петёфининг ўзбек тилидаги 
“Озодлик” шеърлар тўплами ҳамда таниқли шоир Рус-
там Мусурмоннинг “Бир жуфт сўз” китоби тақдимоти 
ўтказилди. Унда давлат ва жамоат арбоблари, шоир ва 
таржимонлар, адабиётшунос олимлар, талаба ёшлар 
иштирок этди. Тадбирни филология фанлари доктори, 
профессор Баҳодир Карим олиб борди.

Тақдимотда Венгрия Республикасининг Ўзбекис-
тондаги Фавқулодда ва мухтор элчиси Дюла Ковач, 
Ўзбекистон Ёзувчилар уюшмаси раиси, халқ шоири 
Сирожиддин Саййид, Миллатлараро муносабатлар 
ва хорижий мамлакатлар билан дўстлик алоқалари 
қўмитаси раиси Рустам Қурбонов, Ўзбекистонда хиз-
мат кўрсатган журналистлар, таниқли шоир ва адиб-
лар Салим Ашур, Қўчқор Норқобил, Ўзбекистонда 
хизмат кўрсатган артист Тошпўлат Маткаримов сўзга 
чиқиб, жаҳон адабиётининг ёрқин вакиллари яратган 
асарлар ҳар бир миллий адабиёт учун қадрли экани-
ни, бу борада  бадиий таржиманинг аҳамиятини таъ-
кидлашди. 

– Шандор Петёфи дунёга танилган асарлари энг кўп 
таржима қилинадиган можор шоири, – дейди Венг рия 

Республикасининг Ўзбекистондаги Фавқулодда ва 
мухтор элчиси Дюла Ковач. – Шоир атиги 26 йил яша-
ган бўлса-да, ҳаётлик пайтидаёқ шеърлари хорижий 
тилларга ўгирила бошланган. Рустам Мусурмон тар-
жимаси Шандор Петёфини ўзбек ўқувчиларига янада 
яқинроқ  таништирди. У Шандор Петёфи таваллуди-
нинг 200 йиллигига бағишланган, Венгрияда ўтказил-
ган халқаро шеърий таржима танловида қатнашиб, 
ғолиб бўлди. Бундай ижодий ҳамкорлик Ўзбекистон 
ва Венгрия ўртасида маданий, дипломатик алоқалар 
ривожида муҳимдир. 

Бугун ўзбек ўқувчилари “Озодлик” номли китобида 
Шандор Петёфининг юзтача шеърни ўз тилида ўқиш 
имкониятига эга. Венгер адабиётининг биринчи тар-
жимони Исҳоқ Иброҳим XIX асрда яшаб ижод қил-
ган. Рустам Мусурмон можор адабиёти таржимасида 
Исҳоқ Иброҳим анъаналарининг давомчиси бўлди.

Атоқли чех шоири Ян Неруда венгер адабиётининг 
бу ёрқин вакили ҳақида шундай деган эди: “Петёфи 
венгер адабиётини жаҳон адабиёти билан бириктир-
ган олтин кўприкдир. Гўзал ва ўтюрак венгер милла-
тининг ундан ҳам кўра буюкрок ўғлони йўқ. Петёфи 
туғилган кун бу миллатнинг энг бахтли айёмидир”.

Дарҳақиқат, можор халқи Шандор Петёфини мил-
лий қаҳрамони деб билади.

Ўқувчиларга тақдим этилган “Озодлик” китобига 
Шандор Петёфи асарларининг Рустам Мусурмон то-
монидан амалга оширилган янги таржималари кири-
тилган ва бу унинг ижодий фаолиятида янги босқич 
бўлди.

Рустам Мусурмон айни пайтда фаол ижод қилиб 
келаётган таниқли шоирларимиздан бири. Унинг қала-
мига мансуб “Руҳимнинг товуши” (1995), “Хиргойи” 
(1997), “Бозбарак” (2021), “Бир жуфт сўз” (2022) каби 
шеърлар ва достонлар тўпламлари, “Муқанна” қисса-
си ўзига хос бадиий талқини ва халқона фалсафаси би-
лан китобхонлар эътиборига сазовор бўлган.

Тақдимотда Рустам Мусурмон венгер ва ўзбек ада-
бий алоқалари ҳақида гапириб, Шандор Петёфидан 
таржималари ва ўзининг шеърларидан намуналар 
ўқиб берди.

Йиғилганларга Ўзбекистон Ёзувчилар уюшмаси то-
монидан “Озодлик” ҳамда “Бир жуфт сўз” китоблари 
совға қилинди.

Фозил ФАРҲОД,
Ўзбекистон Ёзувчилар уюшмаси аъзоси

Ҳик
оя

Тақдимот

«ГУЛ ЭКУРМАН ЖАҲОНА…»

Суратда: Таниқли адиб Ҳожиакбар Шайхов болажонлар даврасида. 

Китобни варақлашда давом 
этиб “ҳ” ҳарфига тўхталсак, 
мусулмон Шарқида яшаб ўтган 
“Ҳинд” исмли бир неча машҳур 
аёллар тарихи билан таниши-
шимиз мумкин. Қизиғи, бу аёл-
лар нафақат илм-фан ва шеъри-
ятда, балки сиёсат, жангу жадал 
ва нозик дипломатик ишларда 
ҳам ақлу заковати эркакларни-
кидан қолишмаслигини намоён 
этганлар. Бу ўринда биз улар-
дан айримлари билан таниша-
миз.

Бу аёлларнинг бири Ҳинд 
бинти Зайду-л-ансориййа бў-
либ, у 4-халифа Али бин Аби 
Толибнинг барча жангларида 
иштирок этар экан. Ҳинд ке-
лишган, шижоатли, шу билан 
бирга балоғатда сўзлайдиган 
аёл экан. Бу исмда яна бир аёл 
– Ҳинд ибнату-л-Хусси бўлиб, 
у инсонлар орасида фасоҳат би-
лан сўзловчи, исталган ҳарф би-
лан сажъда узун жумлалар бита 
оладиган аёл бўлган. У ҳатто, бу 
соҳада ўз давридаги заковатли 
ва нозикфаҳм эркакларни ҳам 
имтиҳон қилар экан.

Агар биз, бугунги кун адабий 
илмлар соҳаси аҳли, ўз нутқи-
мизга синчиклаб эътибор қарат-
сак, ундан қониқиш ҳосил қи-
лиш тугул, ийманамиз ҳам. Яна 
сўз санъатида етук бўлиш, равон 
нотиқ бўлиш анчайин заҳмат 
эканлигини ҳам эътироф этамиз. 
Шуни ҳам таъкидлаш лозимки, 
биз  аждодларимизнинг балоға-
ту фасоҳатда, сажъда битилган 
асарларини тўлиқ англаб етсак 
ҳам бошимиз кўкка етади.

Яна бир шу исмдаги аёл 
Ҳинд бинти Нуъмондир. Ҳинд 
ҳусну жамол, одобу фасоҳат-
да замонасининг ягонаси бўл-
ган. Унинг бундай камолотини 
эшитган Ҳажжожи золим беҳи-
соб бойлик сарфлаб никоҳлаб 
олади. Кунларнинг бирида 
Ҳажжож бир жойга яшириниб 
олиб хотинини кузатади. Ҳинд 
ойнага караб: “Мен ота-бобо-
си от бўлиб дунёга келганлар 
наслиданман, лекин ўртага бир 
хачир (Ҳажжож назарда тутил-
моқда – М. Э.) суқилиб кирди. 
Энди бу никоҳдан от туғилса-ку, 
яхши, лекин хачир туғилса яхши 

эмас”, дейди ва хачирдан хачир 
туғилади мазмунидаги шеърни 
ўқийди. Буни эшитган Ҳажжож 
секин-секин орқаси билан юриб 
хонадан чиқиб кетади ва ала-
мидан бу аёлни талоқ қилади. 
Талоқ хабарини эълон қилиш 
учун у бир одамни юборади. Ха-
бар келтирган киши: “Эй Ҳинд, 
Ҳажжожнинг хотини эдинг, бун-
дан жудо бўлдинг. Манави 200 
дирҳам ундан оладиган омона-
тинг, қабул қилиб ол!..”, дейди. 
Бунга жавобан Ҳинд: “Биз эр-
лик бўлдик, шодланмадик, энди 
ажрашиб ҳам қайғурмаймиз. 
Қўлингдаги дирҳамлар Сақиф 
қабиласининг итидан (Ҳажжож  
назарда тутилмоқда – М. Э.) ха-
лос бўлганимнинг шукронаси ва 
суюнчиси сифатида сенга ҳадя 
бўлсин!”, дейди ва ўз ватанига 
қайтиб кетади. Бу талоқ хаба-

рини замона султони Абдулма-
лик бин Марвон эшитади. Зеро, 
Ҳинд заковату фасоҳат, ҳусну 
жамол бобида замонасининг 
ягонаси эди. Абдулмалик бин 
Марвон Ҳинднинг иддаси ўтгач, 
унинг қўлини сўраб хат йўллай-
ди. Ҳинд эса: “Эй амирал-мўъ-
минин, шаҳримдан то сизнинг 
ватанингизгача бўлган узоқ ма-
софага туяга миниб бораман, 
Ҳажжож оёқяланг ҳолда туя-
нинг тизгинини тутиб борсин. 
Шу шарт билан таклифингиз-
га розиман!”, дея жавоб ёзади. 
Шундан сўнг Ҳажжож Абдулма-
лик бин Марвоннинг буйруғи-
га кўра, Ҳинд минган туянинг 
тизгинини тутиб то манзилга 
етгунча оёқяланг ҳолда боради. 
Ҳинд эса ўз жориялари билан 
Ҳажжожни масхаралаб кулиб, 
йўқ ердаги юмушларни буюриб, 
“Ҳой туякаш...” деб мазах қилиб 
борадилар.

Замон ўзгарувчан, тарих 
ғилдираги эса беаёв айланаве-
ради. Баъзан бу ғилдирак ости-
да бутун бошли тақдир қолиши 
мумкин. Лекин буни англаган 
ҳам бор, англамаган ҳам бор. Бу 
хусусда яна бир Ҳинд исмли аёл 
тарихи билан танишамиз.

Ҳинд бинти Нуъмон бин 
Мунзир исломдан олдин яша-

ган, отаси Ироқ, яъни Ҳияра ҳо-
кими бўлган.

Ҳинд ҳусну жамолда тенгсиз 
бўлиб, бир йигит унга ошиқ 
бўлади. Бу йигитнинг одоби ва 
нозикфаҳмлиги Ҳиндни ўзи-
га ром қилиб, у ҳам бу йигитга 
кўнгил қўяди. Улар оила қура-
дилар. Лекин қандайдир сабаб 
туфайли куёв қатл этилади. Бу 
воқеадан сўнг Ҳинд Куфа шаҳри 
ёнидан бир монастир қурдириб, 
тарки дунё қилади.

Исломдан сўнг бу мамлакат 
Холид бин Валид қўл остидаги 
аскарлар томонидан фатҳ эти-
лади. Бу вақтда Ҳинд монас-
тирда эди. Саъд бин Ваққос шу 
ердалигида Ҳинд жориялари 
билан роҳиба сифатида келиб 
саломлашади. Унинг олдинги 
шавкатини билганлар ҳайрон 
бўладилар. Шунда Ҳинд: “Дунё 

шунақа ўзгариб туради, биз 
бир вақтлар энг ҳурматли под-
шоҳлардан эдик. Вақти келиб 
ҳаммаси тугади, шавкатимиз 
қуёши Ғарб га ботди. Халқимиз 
орасига нифоқ тушди; сиёсат, 
мансаб, бошқариш тизими ҳам-
маси қўлдан кетди. Давлатимиз 
тугаб, ёрдамга муҳтож бўлиб 
қолдик. Бу дунёнинг неъмат-
лари-ю давлату мартабасида 
барқарорлик йўқ. Даҳри дун 
аҳволимизни ўзгартириб юбор-
ди: подшоҳларни қул, бойларни 
камбағал, юқори мартаба эгала-
рини хор-зор қилди. Биз буни 
биламиз, шунинг учун боши-
мизга келган кунларга ҳайрон 
бўлмадик”, дейди.

Саъд бин Ваққос унинг 
нима учун бу ерга келганини 
аниқлаб билди ва тилагини 
бажо келтирди, бундан Ҳинд 
хурсанд бўлди. Бу воқеадан 
сўнг ундан: “Саъд бин Ваққос 
сенга қандай муомала қилди?” 
деб сўраганларида: “Қадрим-
ни билди, жуда яхши муомала 
қилди, олижаноб кишиларни 
ҳурмат қилишни олижаноб ки-
шилар биладилар!” мазмунида 
шеър ўқийди.

Воқеанинг давомига эъти-
бор қаратамиз. Орадан йиллар 
ўтиб, Умар ибн Хаттоб хали-

фалиги даврида Муғийра бин 
Шаъба Куфа шаҳрига ҳоким 
этиб тайинланади. У Ҳиндни 
яхши билар, шунинг учун унинг 
ҳузурига бориб, ўз никоҳига 
олиш орзусида эканлигини баён 
қилади. Бу вақт Ҳинд 90 ёшга 
кирган эди. У Муғийранинг сўз-
ларини эшитиб: “Кўзлари ўт-
кир кишининг икки кўзи ожиз 
қарияга қандай истаги бўлсин? 
Агар ёшликдаги гўзаллигим 
учун келганингда, албатта, сен-
га турмушга чиқардим. Лекин 
менга уйланишдан мақсадинг 
араблар орасида “Нуъмон бин 
Мунзирнинг қизига уйландим” 
деб фахрланиб юриш бўлса ке-
рак. Нуъмон бин Мунзирнинг 
ерида истаганингча унга эгалик 
қилишдек шараф сенга кифоя 
қилмайдими?” дейди. Шунда 
Муғийра ҳам: “Эй Ҳинд, фақат 

ўзимгагина аён бўлган сирни 
билдинг. Подшоҳларнинг зеҳни 
шундай тиниқ бўлади. Рост айт-
динг, тўғри сўз инсонлар учун 
шарафдир” мазмунидаги мисра-
ларни ўқиб, унинг ҳузуридан 
чиқади.

Юқорида таъкидлаб ўтил-
ганидек, тазкирада машҳур 
кишилар қизларининг ҳаёти 
ҳақида ҳам маълумот берил-
ган. Бунда улар фаолиятининг 
аҳамиятга молик бўлган бирор 
қирраси қаламга олинади. Ма-
салан, Сафона ўзининг сахова-
ту олижаноблиги билан машҳур 
бўлган Ҳотам Тойининг қизи. 
У ислом аскарлари тарафидан 
қабиладошлари билан асирга 
олиниб, Мадинага келтирила-
ди. Шунда Сафона Расулуллоҳ 
(с.а.в.) ҳузурларига келиб: “Ё 
Расулуллоҳ, отам ўлди, укам 
ғойиб бўлди. Агар мени асир-
ликдан озод қилсангиз, араб қа-
билалари орасида менга буюк 
икром кўрсатган бўлардингиз. 
Мен қавмим сайидининг қизи-
ман. Отам асирларни озод этар, 
оч-яланғочларни тўйдириб, ки-
йим-кечак берар ва ҳожатманд-
ларни бўш қайтармас эди”, 
дей ди. Пайғамбаримиз: “Булар 
мўминнинг сифатларидир”, деб 
Сафонани озод қилиб, иззат- 

Аммо бу кўрсатмани сиз ҳурматли га-
зетхонлар эътиборига ҳавола қилишдан 
аввал шуни айтишим керакки, ҳатто энг 
мард, энг ботир гувоҳ ҳам терговчини нима 
биландир чалғитиб, собиқ маҳбуснинг ва-
танпарвар, истеъдодли адиб эканлигини 
айтиши мумкин эди. Мақсуд Шайхзода тер-
говчини чалғитиш учун Абдулла Қодирий 
сингари кекса ёзувчиларнинг социалистик 
реализм принципларини билмаслиги, бу 
метод 1934 йилдагина “кашф этилгани”ни, 
ке йин “Ўтган кунлар” романида тасвир-
ланган Худоёрхон замонида халқнинг эзил-
гани, ҳокимлар, амалдорлар ва бойларнинг 
зулм ўтказганини ошириб-тошириб гапир-
ган. Дарвоқе, А.Қодирийни оқлаш жараёни 
бош ланганида бу “приём”дан Иззат Султон 
ҳам маҳорат билан фойдаланган.

Сўроқ савол-жавоб тарзида эмас, балки 
гувоҳ Шайхзоданинг ёзма кўрсатмаси тар-
зида ўтган.

“СЎРОҚ” БАЁННОМАСИ
Абдулла Қодирийнинг исми менга у 

билан 1932 йилда  шахсан танишганимга 
қадар маълум эди. 20-йиллар охири ва 
30-йилларнинг бошларида “Ўтган кунлар” 
ва “Меҳробдан чаён” деган икки роман-
нинг муаллифи совет ёшлари, зиёлилар – 
талабалар, шифокорлар, тарихчилар ва Ўз-
бекистон санъати арбоблари ўртасида жуда 
машҳур бўлган.  Ҳатто А.Қодирийнинг 
озарбайжон тилига таржима қилинган ва 
Бокуда (Холид Саид таржимасида) нашр 
этилган “Ўтган кунлар” романи Озарбай-
жонда машҳур бўлган.

Абдулла Қодирий асарининг манзур 
бўлгани тасодифий эмас. Гап шундаки, 
ўтмишда ўзбек адабиётида насрий роман 
жанри бўлмаган. Абдулла Қодирий фой-
даланиши мумкин бўлган қардош халқлар 
адабиёти, хусусан, озарбайжон, татар ва 
рус адабиёти тажрибаларидан фойдалан-
ган ҳолда реалистик Европа романлари ус-

лубидаги биринчи ўзбек романини яратган 
эди.

Абдулла Қодирий бу романларни яратар 
экан, йирик бадиий асарларни яратишга 
қодир санъаткорларга хос истеъдодга эга 
эканлигини намойиш этган. Унинг ро-
манлари қизиқарли, ёрқин, инқилобгача 
бўлган Туркистондаги  давр ва одамлар-
ни яхши билган кишининг қалами билан 
ёзилган. Бу романларнинг катта бадиий 
ва маърифий аҳамияти худди шунда. Бу 
романлардаги ғоявий позицияга келганда, 

қуйидагиларни чин юракдан айтиш керак: 
юқорида тилга олган икки роман мавзу 
жиҳатидан ХIХ асрнинг 50 – 60-йиллари-
даги ҳаммага маълум Қўқон хони Худоёр-
хон ҳукмронлик қилган даврга бағишлан-
ган. Бу хонликда (ўша вақтда Тошкент ҳам 
шу хонликка қараган) иқтисодий ва сиёсий 
таназзул натижасида уруш ва жанжаллар, 
қабилалар ўртасида тинимсиз можаролар 
авж олган давр эди. Бу хонликнинг тепаси-
да бетайин, узоқни кўра олмайдиган, уқув-
сиз хон – Худоёрхон турган.

Ҳар икки романдаги воқеалар Фарғона 
(Қўқон, Марғилон) ва Тошкентда кечади. 
Абдулла Қодирий ўша даврдаги хон зул-
мига қарши, амалдорларнинг ўзбошимча-
лиги, сарой аёнларининг бузуқлиги, бо-
шига салла ўраган чаёнларнинг очкўзлиги, 
мунофиқлиги ва текинхўрлигига қарши 
курашган олижаноб меҳнат аҳли ва илғор 
зиёлиларнинг образларини ишонарли ва 
ёрқин тасвирлаган. Шубҳасиз, социалис-

тик реализм ўзбек адабиётига эндигина 
кириб келаётган бир вақтда Абдулла  Қо-
дирий тасвирга тортилган даврнинг  барча 
тарихий муаммоларини хатосиз ҳал қилиш 
учун марксча-ленинча методни етарли да-
ражада эгалламаган эди. Ҳа, ўша даврда ҳеч 
бир нарсада адашмаган ёзувчилар кўп бўл-
ганми! Шу нарса муҳимки, Абдулла Қоди-
рий хонлик давридаги феодал ҳақ-ҳуқуқни 
танқид қилган, зулм авж олган давлатдаги 
ёввойи тартибларнинг қурбони бўлган оли-
жаноб, юрагида севги ва садоқат туйғулари 
жўш урган совет талабалари, комсомоллар 

ва бошқа кишиларнинг образларини сами-
мий тасвирлаган.

Ёдимда, 1929 йили, Шарқ факультети-
нинг талабаси бўлган вақтимда  “Меҳроб-
дан чаён” романининг ҳали босмадан чиқ-
маган типографик варақларини ўқиганмиз 
ва шу роман варақларини бир-биримизга 
ўқиш учун берганмиз.  Китоб бизда, РАПП-
даги “сўллар” айтганидек, ўтмишга нисба-
тан ҳайрат эмас,  балки хонликдаги зулм ва 
зўравонликка нисбатан  нафрат, Мирза Ан-
вар ва Раънонинг мафтункор образларига 
нисбатан эса меҳр туйғуларини уйғотган.

Абдулла Қодирийнинг учинчи романи – 
“Обид кетмон” тўғрисида шуни айтиш ке-
ракки, бу роман ҳам ўзбек қишлоғида социа-
листик қайта қуриш ҳақида ёзилган биринчи 
жиддий, катта  романдир. Бу роман жиддий 
нуқсонлардан холи эмас. Муаллиф ишчи, 
деҳқон образида ўзбек деҳқонларининг тари-
хий тақдирида рўй берган ижобий ўзгариш-
ни тасвирлашни истаган ва бунга маълум да-

ражада эришган. Ҳозир менинг ихтиёримда 
Абдулла Қодирий романлари матни бўлмага-
ни учун бу асарларни аниқроқ тавсиф этишга 
қийналаман ва менинг бу асарлар ҳақидаги 
фикрларим бундан қарийб йигирма йил ав-
вал олган таассуротларимга асосланган, бун-
га ҳар доим ҳам енгил эришилмаган. Бундан 
ташқари, менга шу нарса маълумки, йигир-
манчи йилларнинг ўрталарида (ёки бироз 
кейин) Абдулла Қодирий Гоголнинг “Уйла-
ниш” комедиясини ўзбек тилига биринчи бў-
либ таржима қилган. Ва у (Қодирий таржи-
масида) драматик театр саҳнасида қўйилиб, 
катта муваффақият қозонган.  Ҳамза номи-
даги театрнинг кекса артистлари (масалан, 
ЎзССР халқ артисти  Сайфи қори Алимов) 
ҳозиргача Абдулла Қодирий таржимасидаги 
бу пьесадан олинган ажабтовур ибораларни 
такрорлаб юришади. 

Мен шахсан  Абдулла Қодирийни ада-
бий ташкилотлар қайта қурилган, РАПП  
тугатилган ва ВКП(б) МКнинг 1932 йил 23 
апрелдаги қарори асосида СССР ёзувчила-
рининг ягона ташкилоти тузилган вақтдан 
бери биламан. Абдулла Қодирий ўша йил-
ларда Ёзувчилар уюшмасида тез-тез бўлар-
ди. Адабий журнал таҳрир ҳайъатининг 
аъзоси, Ўзбекистон Ёзувчилар уюшмаси 
ҳайъатининг аъзоси. СССР ёзувчилари би-
ринчи қурултойининг делегати ва ҳ.к.  Мен 
унинг ҳеч қаерда ва ҳеч қачон енгил-елпи 
латифа айтганини эшитмаганман. Мен Аб-
дулла Қодирийнинг нимадандир норози 
ёки шўроларга қарши кайфиятда бўлганини 
кўрмаганман. Биз Ёзувчилар уюшмасида – 
ёш шоирлар, Абдулла Қодирий эса машҳур 
ва масрур ёзувчи бўлганига, фавқулодда 
камтар ва содда бўлганига қарамай, мен, 
бир йигитча, Шарқнинг катталарга ҳурмат 
деган анъанасига риоя қилиб, у билан, икки 
ҳамкасабадек, тенг гаплашишга журъат эт-
маганман. Мен ва бизнинг авлодимиз ун-
дан ўзимизни маълум бир масофада ушлаб 
турар, аммо ҳаммамиз уни ор-номусли, 
меҳнатсевар, билағон ва истеъдодли ёзув-
чи сифатида ҳурмат қилардик.

АБДУЛЛА ҚОДИРИЙ  ВА 
МАҚСУД ШАЙХЗОДА

Наим КАРИМОВ,
академик

Бошланиши 1- саҳифада Бир воқеа эсимда. 1933 йили Тошкентга 
атоқли француз ёзувчиси Пол Вайян-Кутю-
рье келган. Ёзувчилар уюшмасида бўлган 
қабул маросимида Абдулла Қодирий ҳам 
қатнашган. Вайян Кутюрье хайрлашув пай-
тида таниқли ўзбек ёзувчиларидан авто-
граф ёзиб беришни сўраган. Абдулла Қоди-
рий В.Кутюрье берган дафтарга ўзбек ти-
лининг араб графикасида ниманидир ёзиб 
берган. Кейин ҳамма эшитсин, деб тахми-
нан қуйидаги мазмундаги жумлани ўқиб 
берган. “Мен озод бўлган Ўзбекистоннинг 
кекса ёзувчисиман. Бизга шу масалада рус 
большевиклари ёрдам берди. Энди мен Сиз, 
француз коммунисти орқали Франция нинг 
пошнаси тагида эзилиб ётган Шимолий 
Африка халқларига ўз истакларимни йўл-
лайман: улар ҳам мустақилликка эришсин! 
Умид қиламанки, француз большевиклари 
бу масалада уларга ёрдам беради”.

Ўйлайманки, Абдулла Қодирий қандай 
позицияда турганини тушуниш учун шу 
сўзларнинг ўзи етарли бўлса керак. Юқо-
рида қайд қилинган Абдулла Қодирий ро-
манларининг ман этилиши ўзбек совет 
адабиёти тарихини қашшоқлантириб қўй-
ди,  халқимиз бир неча авлодининг тўғри 
тарбияланишига, бадиий ва маърифий тар-
бияланишига катта зарар келтирди.

Баённомада менинг сўзларим тўғри 
ёзилган ва мен уни ўқиб берганман. 

Сўроқ қилувчи: Гришченко имзоси, 
Туркистон Ҳарбий округи прокурорининг 
ёрдамчиси, адлия подполковниги 

Сўроқ қилинувчи Шайхзода имзоси, гу-
воҳ.

1956 йил 12 апрель”.

Бу йил  машҳур ўзбек шоири, адабиётшу-
нос олими ва таржимони Мақсуд Шайхзо-
данинг таваллуд топганига 115 йил тўлади. 
Умид қиламизки, республикамиз жамоатчи-
лиги ўзбек адабиёти, маданияти ва илм-фа-
ни тараққиётига улкан ҳисса қўшган Мақсуд  
Шайхзоданинг юбилейини муносиб нишон-
лайди.

ДОНО АЁЛЛАР ЗИКРИ

икром билан Шомдаги укаси 
Адий бин Ҳотамнинг ҳузурига 
жўнаттириб юборадилар. Сафо-
нанинг отаси Ҳотам бин Абдул-
лоҳ бин Саъд араб шоир лари-
нинг улуғларидан эди. Унинг 
ёзган шеърлари жамланиб, 
Лондонда нашр этилган. 

Китобда яна шундай аёллар 
тарихи ҳам берилганки, улар 
ҳозиржавоблигу шаддодлиги 
ҳам да юраги ботирлиги билан 
замонасининг нодиралари бўл-
ганлар. Зеро, Ўрта аср шарои-
тида бундай хусусиятларга эга 
бўлиш фазилат ҳисобланмаган. 
Масалан, Хансо ёш эканида Ду-
райд бин ас-Самма исмли шоир 
унинг қўлини сўраб келади, 
қизнинг отаси унга: “Марҳабо, 
сиз насл- насаби юқори киши-
сиз. Сизнинг сўзингизни қабул 
қилмасликнинг сира иложи 
йўқ. Лекин қизимнинг ҳам бу 
борадаги фикрини билайлик” 
деб, Хансони воқеадан хабар-
дор қилганида у: “Ўз уруғимда 
насли тоза, хулқи гўзал, кўр-
кам йигитлар бўла туриб бошқа 
наслдан бўлган қари одамга 
тегмайман!”, деб жавоб бера-
ди. Бундай жавобни эшитган 
Ибн ас-Самма шу даражада ач-
чиқланадики, аччиғига чидамай 
Хансони ҳажв қилиб шеър ёза-
ди. Хансон унга қарши жавоб 
ёзишга ташвиқ этувчиларга у: 
“Таклифини рад этганимнинг 
ўзи етар, ҳажв қилсам, ранжиб 
қолади. Мени эса бировни ран-
житгим йўқ”, деб жавоб беради. 
Шу воқеадан кейин Хансо ўз 
тенгига турмушга чиқиб, бир 
неча фарзанднинг онаси бўла-
ди.

Кўринадики, аёллар ўз жисму 
жони ниҳоятда нозик, аммо ақлу 
заковати, жасорату фаросати эр-
какларникидан кам эмаслигини 
намоён қила олганлар.

Бу аёллар фаолияти тарих-
нинг ноёб дурдоналаридан ҳи-
собланади. Бу дурдоналарни 
излаб топиш, уни оммага тақ-
дим этиш бугунги кун зиёлила-
ри зиммасидаги вазифалардан-
дир.

Марям ЭШМУҲАМЕДОВА,
 Тошкент давлат 
шарқшунослик 

университети доценти

Бошланиши 1- саҳифада

«Шарқ юлдузи»
2023 йил 1, 2-сонлар

Ниҳоят “Шарқ юлдузи” журналининг жорий йилги илк 

сонлари муштарийлар қўлига етиб борди.

Журналнинг биринчи сони 

халқимизнинг севимли шоири 

Омон Матжоннинг маълум ва 

машҳур шеърларидан саралан-

ган лирик туркум билан очилади. 

Ушбу сон мундарижасини бойит-

ган, унга алоҳида поэтик салмоқ 

бағишлаган таниқли шоир Абдул-

ла Шернинг янги туркуми назм 

мухлислари эътиборига тушиши 

тайин. Ҳафиза Эгамбердиева, Ту-

роб Ниёз, Муҳаммад Сиддиқ Раҳ-

матов, Нилуфар Умарова шеър-

ларини ҳам шу сонда ўқийсиз.

Шуҳрат Маткаримнинг “Йилон” 

номли қиссасига ёзган мухтасар 

сўзида адабиётшунос А.Ўрозбоев 

шундай дейди: “...”Йилон” қис-

саси ҳам ўқувчиларни нафақат 

ҳаётий воқеа лар, қаҳрамонлар 

изтироблари, ўй-фикрлари, балки 

Хоразмнинг шева олами шеваси, 

шираси, асл руҳияти билан таништира олади”. “Ҳалима Аҳ-

мад ҳаётнинг нурли-гўзал воқеликларини севади. Кўзини 

ёруғ рангларга қаратади... Кичкина шаҳзода сингари ўз сай-

ёраси – хотирасини, шуурини тозалаб туради”. Бу Ҳ.Аҳмад-

нинг ушбу сонда босилган “Олис дарахтзорлар ортида” хоти-

ра-новелласига Нодира Офоқнинг мухтасар сўзидан парча.

Адабиётшунос Д.Қуроновнинг шарҳи билан берилган 

Абдулҳамид Чўлпоннинг “Фузулийнинг пичинглари” мақо-

ласи, Нуриллоҳ Муҳаммад Рауфхоннинг “Жинлар базми 

ёхуд катта ўйин” ҳақида ёзувчи Қудрат Дўстмуҳаммадга” 

мактуби ўқувчиларда алоҳида қизиқиш уйғотиши аниқ.

Журналнинг иккинчи сони мундарижаси ҳам турли жанр-

лардаги бадиий асарлар, тадқиқот ва шарҳларга бой. Жум-

ладан, устоз адиб, академик шоир Ғафур Ғулом меросидан 

танланган шеърлар берилган. Навқирон шоирларимиздан 

Дилмурод Дўст, Ҳалима Авазмуҳаммад, Рустам Эмин, Ман-

сур Жумаев ҳамда “Мушоира” рукнида берилган ёш ижод-

корларнинг шеърлари бугунги шеъриятда кечаётган ижодий 

изланиш жараёни самараларини кўрсатиб турибди. 

Содиқ Анварнинг “Ташриф” қиссаси, Шукур Жаббор, 

Абдурашид Маҳматов, Рўзимбой Ҳасан ва Юсуф Расулнинг 

ҳикоялари наср ихлосмандларида яхши таассурот ўйғотади.

Ушбу сонида адабиётшуносликнинг долзарб масала-

лари ёритилган тадқиқотларга кенг ўрин берилган. Таниқ-

ли шоира Зебо Мирзо шеърлари таҳлилига бағишланган 

Хосият Рустамованинг, кейинги йилларда ёзилган тарихий 

мавзудаги романлар тадқиқига доир Қозоқбой Йўлдошнинг 

мақолалари шундай ишлар сирасидандир. 

“Шарқ юлдузи”нинг жорий йилдаги ҳар иккала сони-

да “Мутолаа”, “Болалар дунёси”, “Бир ғазал шарҳи” каби 

рукнларда ҳам қизиқарли материаллар, болажонларга 

аталган шеърлар босилган.

Адабий-бадиий нашрлар

Тўлқин Эшбек ТошДУ (ҳозир-
ги Мирзо Улуғбек номидаги 
Ўзбекис тон Миллий универ-

ситети) журналистика факультетига 
ўқишга кирган чоғларидаёқ дарслар-
дан сўнг таҳририятларга ошиқарди. 
“Гулистон” журнали таҳририятида 
Оқилжон Ҳусан, “Гулхан” журналида 
Худойберди Тўхтабоев билан танишиб, 
улардан ижодий маҳорат сирларини 
ўрганганларини ҳаяжон билан сўз-

лаб юрарди. Сўнг, бирин-кетин бош қа 
устоз ижодкорлардан сабоқ олади. У 
қанчалик умид билан интилган бўлса, 
бағрикенг ёзувчи, шоир лар ҳам унга шу 
қадар меҳр кўрсатдилар. Кўп йиллар 
“Ўзбекистон социал таъминоти”, “Ўз-
бекистон матбуоти”, “Гулхан” журнал-
ларида, “Ўзбекистон овози” газетаси, 
“Наврўз” нашриётида ишлади. Ўзбе-
кис тон Республикаси Марказий сайлов 
комиссияси Матбуот гуруҳида катта 
консультант, “Ўзбекистон Респуб-
ликаси Марказий сайлов комиссияси 
Ахборотнома”си масъул котиби, бош 
муҳаррир ўринбосари, бош муҳарри-
ри, Ўзбекистон давлат жаҳон тиллари 
университети халқаро журналис тика 
факультети катта ўқитувчиси, декан 
ўринборсари лавозимларида фаолият 
кўрсатган. 2006 йилдан буён ўзи таҳсил 
олган ЎзМУ журналистика факультети 
жамоатчилик билан алоқалар ва рекла-
ма кафедраси доценти лавозимида са-
марали ишлаб келмоқда.

Тўлқин Эшбек билан Қибрай ту-
мани газетасида мухбир бўлиб ишлаб 
юрган кезлари (1987 йили) танишган 
эдик. Ўшанда у: “Сиз болалар журна-
ли “Гулхан”да ишлайсиз. Болалигимда 
жуда романтик эдим”, дегани ёдимдан 
чиқмайди. Шу-шу биз қадрдон бўлиб 
қолдик. Унинг илк қисса ва ҳикоялар 
тўп лами – “Жигарбанд лар”га муҳар-
рирлик қилганман. Оқилжон Ҳусан 
сўзбошиси билан чоп этилган шу ки-
тоби 1993 йили Ўзбекистон Ёшлар ит-
тифоқининг Усмон Носир мукофотига 
муносиб кўрилган. 

Тўлқин ўзига устоз деб билган 
ижодкорларга янги тўпламларини олиб 
бориб, маслаҳат оларди. Унинг “Шаба-
да эсган кун” китобига Носир Фозил, 
“Адашган қиз қисмати”га Пиримқул 
Қодиров, “Ҳаёт карвонлари”га Эркин 
Воҳидов, “Самарқанд фарзанди”га 
Иброҳим Ғафуров, “Ўзбекнинг ёмони 
бўлмайди” шеър лар тўпламига Умар-
али Норматов, “Олимнинг беқиёс ола-
ми”га Файзулла Мўминов, “Икки аср 
одами”га Орзиқул Эргаш, “Коррупция-
сиз ҳаёт завқи”га Акмал Саидов сўзбо-
ши ёзганлар.

Айни пайтда у “Қитиқлайдиган 
гап лар” шеърий тўплами, “Пиримқул 
Қодиров сабоқлари” хотира китоби, 

“Саратондан соғайтирган сеҳр” деб 
номланган саргузашт қиссаси устида 
ишлаётган экан. 

Ахборот асрига айланган замон-
да ЎзМУ журналистика факультетида 
фаолият кўрсатаётган қаҳрамонимиз 
ижтимоий тармоқларда ҳам жуда фаол. 
У ўқув даргоҳида “Уч илдиз” маҳо-
рат мактабига етакчилик қилади. Унда 
таниқли публицистлар, ёзувчи-шоир-
ларнинг бўлғуси журналистлар билан 

ижодий учрашувлари ўтказиб турила-
ди. Бу учрашувлар ҳозиржавоблик би-
лан махсус ютуб каналида ва uchildiz.
uz сайтида ёритилади. 

Талабаларга соҳа сирлари ва ама-
лиётини имкон қадар пухта ўргатиш 
мақсадида Тўлқин Эшбек “Муносабат” 
кўрсатуви телестудиясида Қуддус Аъ-
зам билан ҳамкорликда ижодий маҳо-
рат мактаби ташкил этган. Ҳафтада уч 
маротаба тўғридан-тўғри эфирда на-
мойиш этиладиган мазкур кўрсатувда 
журфак талабалари фаол иштирок эта-
дилар. Шу тариқа ҳар йили ўнлаб тала-
балар ўқиш билан бирга ўриндошлик 
асосида турли телеканалларга ишга қа-
бул қилинмоқда. 

Тўлқиннинг бадиий адабиёт-
да ва адабиётшуносликда 
энг катта устози, Ўзбекистон 

халқ ёзувчиси Пиримқул Қодиров бўлиб, 
адибнинг “Уч илдиз” романи унинг учун 
ижод андозаси саналади. У кексайган 
чоғида хаста бўлиб қолган устозининг 
ҳолидан тез-тез хабар олиб, меҳр билан 
даст ёрлик қилганини кўпчилик яхши би-
лади. 2019 йил қайта нашр этилган “Уч 
илдиз” романига сўнгсўз ёзган адибнинг 
жия ни, филология фанлари номзоди, до-
цент Жалил Ҳазратқулов шундай хотир-
лайди: 

– Юртимиз мус тақил ликка эришгач, 
сиё сат ва мафкура тубдан ўзгарди. “Уч 
илдиз” романида ўша даврдаги мафкура 
билан боғлиқ атамалар, айрим гап-сўз-
лар уни қайта нашр этишга монелик 
қиларди. Адибнинг орзу-армони эса 
катта ёшдаги китобхонлар эътиборини 
қозонган, бугунги ёш авлодга ҳам кўп 
маънавий озиқ бериши мумкин бўлган 
бу асарини таҳрир қилиб, замонамизга 
мос ҳолда қайта ишлаб чоп эттириш 
эди. Бироқ саксондан ошган тоғамнинг 
соғлиги анча заиф лашган, бу залвор-
ли ишни уддалашга қийналарди. Анча 
йиллардан бери тоғамнинг ҳолидан ха-
бар олиб турган шогирди Тўлқин Эш-
бек бу ишда катта ёрдам берди. 

Бир пайтлар “Уч илдиз” романини 
мутолаа қилиб ҳайратга тушган Тўлқин 
пайти келиб уни қайта ишлашда устози 
Пиримқул Қодировга “мирзо”лик қил-
ганидан қанчалик бахтиёр эканини таъ-
рифлашга ҳожат йўқ. 

Ҳаёт ўзи катта синовлардан 
иборат. 2018 йили Тўлқин 
оғир касалликка дучор 

бўлгани кўпчиликка маълум. Бу оғир 
дардни енгишга Тўлқин ўзида куч, 
ирода топа олди. Энг қизиғи, у оёққа 
турган сари, ўз ибораси билан айт-
ганда: “Чала қолишига бир баҳя қол-
ган” ишларини поёнига етказишга 
киришиб кетди. Шу тариқа битта сал-
моқли ўқув қўлланма ҳамда ҳужжат-
ли қиссалар, пуб лицистик мақолалар, 
ҳикоялар, ҳангомалар, ҳажвиялар ва 
шеърлардан иборат бешта тўп лами 
чоп этилиб, мухлислари қўлига етиб 
борди. 

Адибнинг “Икки аср одами” китоби-
дан жой олган ҳикояларида ҳажв, сати-
ра руҳи кучли. Бу ҳикоялар қаҳрамон-
лари икки асрда яшаш бахтига муяссар 
бўлган кишилар – замондошларимиз-
нинг қадриятлар аламашиши сабабли 
ҳаётнинг турли синовларига муноса-
батини кузатамиз, уларда ўз образла-
римизни ҳам кўриб қоламиз. “Санъат 
деганлари қабариқ шиша (лупа)”, деб 
ёзганди шоир Владимир Маяковский. 
Тўлқин Эшбек ҳам сўз санъати деб 
аталган  қабариқ шиша орқали замон-
дошларнинг умумий жиҳат ларини ки-
тобхонга ўзига хос маҳорат билан кўр-
сата олди. 

Жамоат ишларида ҳамиша фаол 
Тўлқин Эшбек айни пайтда халқ де-
путатлари Тошкент шаҳри Олмазор 
тумани халқ депутати сифатида сай-
ловчилари билан ҳамиша ҳамнафас. 
Ўзбекистон Ёзувчилар уюшмаси, Жур-
налистлар уюшмаси, Республика Маъ-
навият ва маърифат маркази “Маъри-
фат” тарғиботчилар жамияти аъзоси 
сифатида республика бўйлаб ўтказила-
ётган “Маънавият фестиваллари” орқа-
ли доимо халқ орасида.

Тўлқин Эшбек 2008 йили “Олтин 
қалам” мукофоти совриндори бўлган, 
қаҳрамонимиз 2019 йили “Дўстлик” 
ордени ва кўкрак нишонлари билан 
тақдирланган. Унга навқиронлик, нек-
бинлик бахш этиб турадиган оби ҳаёт бу-
лоғи – болаликдан олислаб кетмаслигини 
тилаб қоламан.

Оллоёр БЕГАЛИЕВ

Адиб, публицист, шоир, филология фанлари номзоди, доцент 
Тўлқин Эшбек олтмиш ёшга тўлди. Ўтмиш даврлар қаричи билан 
ўлчаганда ёшулли, оқсоқол.

БОЛАЖОН ИЖОДКОР

28 май куни Алишер Навоий номида-
ги давлат академик театрида фестиваль 
якунига бағишланган давра суҳбати бў-
либ ўтди. Тадбирни очган Ўзбекистон 
Республикаси Маданият ва туризм ва-
зирлиги бошқарма бошлиғи Баҳром 
Усмонов биринчи “Евроосиё” 
халқаро фестивали юртимиз те-
атр ижодкорлари учун яхши мак-
таб бўлганини алоҳида таъкид-
лади. Давра суҳбатини Респуб-
лика театрлари кенгаши раиси 
Абдусаид Ғаниев олиб борди. 
Даврада қатнашган театрлар раҳ-
барлари ва режиссёрлари, санъатшунос 
олимлар анжуман кўнгилдагидек ўтгани 
учун республикамиз раҳбариятига, таш-
килотчиларга миннатдорлик билдирди-
лар. Мазкур фестиваль ўзаро тажриба 
алмашишда муҳим аҳамият касб этгани-
ни алоҳида таъкидладилар. 

“Евроосиё” халқаро санъати фестива-
ли яна бир тарихий анъанага йўл очди. 
Яъни давра суҳбати сўнгида театр санъ-
ати бўйича давлатлараро ҳамкорлик ме-
морандумларини имзолаш маросими 
бўлди. Бу эса, шубҳасиз, театр соҳаси-
нинг истиқболи учун хизмат қилади. 

Пойтахтимиздаги “Туркистон” санъат 
саройида фестивалнинг тантанали ёпи-
лиш маросими бўлиб ўтди. Тадбирда “Ев-
роосиё” халқаро театр санъати фестивали 

қатнашчилари, пойтахт ва вилоятлари-
миз театрлари намояндалари ҳамда театр 
мухлислари қатнашдилар. Фестивалда 
қатнаш ган давлатлар вакилларига дип-
ломлар, эсдалик совғалари топширилди. 

Ёпилиш маросимида Ўзбекистон Рес-
публикаси Маданият ва туризм вазири 
Озодбек Назарбеков сўзга чиқиб, ушбу 

залда ўтирган одамлар театр санъатини 
яхши биладиган, унинг қадрига етадиган 
инсонлар эканини таъкидлаб ўтди. 

– Санъат, айниқса, театр санъати жуда 
катта куч, – деди у ўз сўзида. – Муҳими, 
бу санъат таржимонсиз ҳам қалбларга йўл 
топа олади. Айнан шу нарса етти кун мо-
байнида Тошкентда бўлиб ўтган “Евро-
осиё” халқаро фестивалида ўз исботини 
топди. Гарчи ҳар бир театр жамоаси ўз ти-
лида спектакль намойиш этган бўлса-да, 
залдаги томошабинлар уларни тушуниб, 
тугагандан сўнг ўринларидан туриб узоқ 
вақт олқишлаганларининг гувоҳи бўлдик. 
Шуни алоҳида эътироф этиш жоизки, 
Президентимиз Шавкат  Мирзиёев санъат-
ни, жумладан, театр санъати соҳасини ри-
вожлантиришга жиддий эътибор қаратиб, 
бу борада алоҳида қарорлар қабул қил-

моқда. Зеро, мамлакатимиз раҳбари олиб 
бораётган сиёсатнинг бош мақсади дунё-
даги барча давлатлар билан тинч-тотув 
яшаш, ўзаро иқтисодий ҳамкорлик қилиш, 
халқаро муносабатларни мустаҳкамлаш, 
айниқса, ён қўшни-жон қўшни бўлган дав-
латлар билан яқиндан алоқада бўлишни 
таъминлашдир. Биз Ўзбекистоннинг дўс-

тона ва инсонпарварлик ғояларига 
асосланган сиёсатини айнан театр 
санъати ижодкорлари ёрдамида эл-
ларга, элатларга етказишни мақсад 
қилиб қўйганмиз. Ўзбек театр санъ-
ати ижодкорлари, дунёнинг қайси 
давлати саҳнасида бўлмасин, мил-

лий менталитетимизга мос ва хос бўлган 
асарларни намойиш этиш орқали элларни 
элларга, дилларни дилларга боғлаш йўли-
да ҳормай-толмай ижод қилишда давом 
этадилар. 

Тадбир давомида Ўзбекистоннинг та-
ниқли санъаткорлари, ёш умидли опера 
хонандалари, раққоса ва рақс ансамблла-
рининг гўзал чиқишлари йиғилганларга 
хуш кайфият бахш этди. Бир сўз билан 
айтганда, “Евроосиё” халқаро театр 
санъат фестивали унинг қатнашчилари 
ва меҳмонларида унутилмас таассурот 
қолдирди. Мазкур фестиваль мамлакати-
миз театр санъати ривожида янги саҳифа 
очишига шубҳа йўқ.

Гулчеҳра УМАРОВА,
Санобар ҚУЛМИРЗАЕВА

ХАЛҚАРО ФЕСТИВАЛЬ 
ЯКУНЛАНДИ

Назаримда, бизнинг авлод дунёдаги энг бахтли инсон-

лар сирасига кирса керак. Нега дейсизми? Чунки биз чин 

болалик сурурини туйган охирги авлодмиз десак, адашмай-

миз. Кўчаларни чангитиб минг турли миллий ўйинларимиз-

ни ўйнаш-ку ўз йўлига, ҳар ҳолда, биз телефон, вай-фай, 

гаджетлар, плайста тион, лаптоп деган нарсалардан анча йи-

роқда ўсдик. Бизнинг болалигимиз 5G интернет тўлқинлари-

нинг кўринмас нурларидан зарарланмаган эди. Ота-онамиз 

бешикдаги чақалоғининг қўлига тилпон(телефон)ни тутқа-

зиб қўйишмасди, мабодо ёқиб-ўчиришни, YouTubeга кириб 

видео кўришни ўрганиб олса, кўкрак кериб “менинг боламда, 

янги давр боласида, ҳали юришни билмаса ҳам телефонни 

мендан яхши ишлатяпти”, деб оғиз кўпиртириб мақташ-

масди. Ўзимиз ҳам кечасию кундузи телефонга михланиб, 

Клаш, Пубг, Коунтер, Гта, Фифа деган ўйинларнинг онлайн 

оламига ғарқ бўлмагандик. Узоғи топганимиз, Тетрис, Сега, 

“шиқ-шиқ” қилиб ўйналадиган 15 ўйини, домино бўларди. 

Буларнинг ҳар бирининг завқи бўлакча эди. Бундан ташқари, 

яна бир гултожимиз бор эдики, у бизнинг болалигимиз беза-

ги бўлиб хизмат қилган. Кўп ўйланманг, ахир, булар мульт-

фильмлар-ку! 

Ёшлар телеканалини севардим, бизга “Болажон” шарт 

эмасди. “Ассалом, Ўзбекистон” дастури орасида мульт-

намойишлар узатиларди, “Зумрад”нинг одоб сувидан 

тотардик, “Кулол”нинг меҳнатини қадрлардик, “Азамат”-

дек ботир бўлишга интилиб, “Танбаллар”дан қочардик, 

биз “Широқ”ни билгандик, “Тўмарис”дан фахрланардик, 

“Спитамен”дан ҳайратга тушсак, “Зўраки фолбин”нинг чи-

гиртканинг уч сакраш фолидан хандон отиб кулардик, “Ян-

чар қуён”нинг шумтакалиги бизни ажаблантира олган, “Су-

самбил” деган сўзни биз беғуборлик деб билардик, ёмон 

бўлсак “Ур Тўқмоқ”нинг уришидан ҳайиқардик. “Дангаса”-

нинг меҳнатга ўрганганидан суюнар, “Икки қўшни бой”нинг 

Афандига чув тушганидан ибрат олар, “Ҳунарманд Шаҳзо-

да“дек бўлмоқни кўп орзу қилар эдик. 

Бизнинг ўз қаҳрамонларимиз, кулдиргичларимиз, 

ҳунармандларимиз, маънавиятчиларимиз бор эди. Бола 

дунёмиз, қалбимиз билан кунда ярим ҳикмат ва бир ҳим-

матни ўрганардик. Ўзимизнинг халқ эртакларига йўғрилган 

мультфильмлардан фақат яхшиликни топганмиз. 

Ҳозир-чи, болалар мультфильм кўряптими? 

“Карантин” даври бир баҳона бўлиб тик-ток, инстаграм, 

YouTube, телеграм сингари ижтимоий платформаларнинг 

“пандемияси” авж олиб кетди. Биздаги мультфильм ин-

дустрияси бу имкониятдан ўз манфаати йўлида фойда-

ланиб қолмагани яна бир муаммога айланди. Сабаби, бу 

давр бизга йиллар мобайнида сўниб бораётган соҳанинг 

тикланишига имкон берган бўларди... Негаки, барча уйда 

эди, одамлар телевизорни зерикмасликнинг ягона йўли, 

болаларининг овунчоғига айлантиришган эди. Бу фикр-

ларни қоғозга тушираётганимда “Хато ўйлаётгандирман, 

балки мен улғайгандирман, мульт оламдан балки, ўзим йи-

роқлашгандирман”, деган кайфият тинчлик бермади. Шу 

ўйда, бир таж риба ўтказишга қарор қилдим. Икки ёшдан 

олти ёшгача бўлган олти нафар жиянларимга олтита шоко-

ладни тутқазиб, “Бугун амаки-жиян бир мультфильм кўра-

миз”, дедим. “Болажонга” қўйдим, кейин эса “Ақлвой”га. 

Чет тилларни ўргатувчи дастурлар ва ўзбек мультпанора-

маси бўлаётган экан. Улар мульт фильмни, мен эса уларни 

кузата бошладим. Бироз дан сўнг болалар турли баҳоналар-

ни рўкач қилиб, чиқиб қочишди. Қучоғимда ўтирган икки 

ёшлик жиянчам эса, телефонимни мароқ билан кавлаяпти. 

Унга мультфильм бир жаҳону менинг қорақутим бир жаҳон. 

Кейин ўйлана бошладим: агар эски мультфильмларни қў-

йиб берганимда, кўришармиди?! 

Шу ўринда бир нарсани айтиб ўтиш керак. Ёш мурғак-

ларнинг онгини Wорлд Wиде Wеб, яъни бутун жаҳон 

ўргимчак тўри чирмовуқдек чирмаб олишни аллақачон 

бошлаган. Биламиз, интернет чегарасиз сарҳад, унда 

керакли маълумотлардан кўра, зарарли контентларнинг 

намойишию ёт ғояларга асосланган маҳсулотнинг ани-

мацион ролик лари одамни жалб қиладиган, унинг кўзига 

ёқадиган даражада ишланмоқда. Бундай вазиятда бизнинг 

мультипликаторлар жадаллик билан тармоқни фойдали 

ва қизиқарли мультфильмлар билан тўлдиришлари керак 

эмасми? Бир куни кўча оралаб, шаҳар йўлларининг гав-

жум қисмларида одамларни гапга тутдим. “Ҳозир қандай 

мултьфильм кўрасиз? Болаларингизга қайси мультфильм-

ларни кўрсатяпсиз?” деб савол бердим, талабаларнинг 

фикрлари билан ўртоқлашдим. Иштирок этганларнинг 

катта қисми телевизор намойишларидан бироз чарчаган-

ликларини айтишди. Ҳар сафар боласи учун каналлардан 

мультфильм излаган вақтида, бола диққатини тортувчи, 

уларга одоб берувчи, билим етказувчи ёрқин тасвирлар-

дан фойдаланилган мультфильмлар деярли йўқ эканини 

айтишди. Бунга ечим қилиб, You Тubeни кўрсатишди. Яъни 

юзлаб инсонлар болаларига “Бабй шарк”ни, япон-корейс 

анимациялари, айниқса, биз билган ўша машҳур “Кунгфу 

Панда” мультсериалини қўйиб беришларини яширишмади. 

“Ўзбек мультфильмларидан-чи”, деган саволим очиқ қол-

ди. На 3-4 ёшлик болачалар, на уларнинг ота- оналари жўя-

ли жавоб бера олишмади. Фақат биргина ёш оила “Рустам 

ва Саид” номли мультфильмни боласига кўрсатганини 

айтди-да, “Бизда аввалгидек мультфильмлар ишланмай 

қўйилди, агар яхши намойишлар бўлса билардик, бола-

мизга кўрсатардик. Кўпроқ тарбия ва билим берувчи мульт-

фильмлар ишлашсин, биз, албатта, кўрамиз, ўзимиз ҳам 

мультфильмларни соғинганмиз”, деб илова қилди. 

Чиндан ҳам охирги йилларда билим ва тарбия бериш-

га асосланган, ўзбек менталитетига мос келадиган мульт-

фильмлар сони кўп эмас, борлари ҳам болажонлар қал-

бидан ҳалигача жой олиб улгурмаган. Аслида давлатнинг 

буюк келажаги шу ширингина болажонларнинг қўлида. 

Уларнинг эзгу мақсадлар ила камол топишига беэътибор 

бўлмаслигимиз лозим. Бу борада мультфильмларнинг 

ўрни бўлакча. Зеро, бола дунёси шу анимациялар орқали 

шакл ланади. Шунинг учун ҳам юртимиз мультфильм яра-

тувчилари кўп ва хўп, кўришга арзигулик асарлар ишлаб 

чиқаришларига, катта шов-шувлар билан намойиш қилиб, 

эътиборни тортишларига умид боғлаймиз. Бу намойиш-

ларни Интернет дунёсига ҳам юклаб, уни ўзбек анима ция си 

билан тўлдира олсак, айнан замоннинг талабини қондирган 

ва бу билан митти кўзларнинг пок қалбини асраб қолишга 

эришган бўламиз.

Отабек АБДУМАЛИКОВ

Бошланиши 1- саҳифадаКАНН АНЖУМАНИ ТААССУРОТЛАРИКАНН АНЖУМАНИ ТААССУРОТЛАРИ
Кинофестиваль доирасида ўзбек делегация-

си вакиллари дунёнинг турли давлатларидан 
ташриф буюрган халқаро кинокомпаниялар, те-
леканаллар, продюсерлар, кинематография ва 
туризм ташкилотлари, интернет стриминг ре-
сурслари вакиллари билан музокаралар ўтказди 
ҳамда ҳамкорлик меморандумларини имзолашга 
муваффақ бўлди. Нуфузли киномутахассислар 
билан танишувлар, учрашувлар, келишувлар 
– буларнинг барчаси ўзбек кинематографияси 
келажаги учун ташланган муҳим қадамлардир. 
Жумладан, канадалик бадиий ва ҳужжатли кино 
продюсери, «Stralent» компанияси бош ижрочи 
директори Мажид Казми диний ва этник мавзу-
да яратилаётган йирик халқаро лойиҳаси ҳақида 
сўзлаб, Ўзбекистон билан ҳамкорликда мазкур 
лойиҳа доирасида ҳужжатли фильм суратга олиш 
имкониятлари билан танишди. Бундан ташқари, 
кинодистрибьютор, Франциянинг нуфузли ARP 
компанияси вакили, Люк Бессоннинг Europa 
Corporation компаниясида 25 йил фаолият кўрса-
тиб келган Филипп Кампф билан учрашувда мил-
лий кинематографиямиздаги ўзгариш жараёнлари 
ҳақида гапириб бердик. 

Хорижий киномутахассисларни қизиқтирган 
энг муҳим масала бу – Ўзбекистондаги суратга 
олиш жойлари бўлди. Фестиваль доирасида, ху-
сусан, нуфузли Amazon халқаро онлайн платфор-
маcининг Европа минтақаси бўйича лойиҳаларни 
ишлаб чиқариш департаменти директори Фа-

брис Ламбо билан Ўзбекистондаги суратга олиш 
жойларидан Amazon учун унумли фойдаланиш, 
платформага ўзбек киномаҳсулотларини жой-
лаштириш имкониятлари борасида суҳбатлашдик. 
Муҳими, Ўзбекистон Миллий павильони учун ки-
нофестиваль аҳамиятли учрашув ва келишувларга 
бой бўлди. Шулардан бири Франциянинг Ницца 
шаҳрида фаолият юритадиган кинога ихтисо-
слашган “Broadcast Nice World Media” компанияси 
билан My Dream Uzbekistan дастури доирасидаги 
еттита лот бўйича юртимизнинг туризм салоҳияти 
ҳақида ҳикоя қилувчи қисқа мет ражли ҳужжатли 
фильм суратга олиш юзасидан ўзаро ҳамкорлик 
меморандуми имзоланганидир. Шунингдек, бади-
ий фильмлар продюсери, франциялик Дени Жон-
сон ва унинг “Denis Johnson Films” компанияси 
билан юртимиздаги тарихий туристик жойларида 
Жонсоннинг янги тарихий бадиий фильмига трей-
лер суратга олиш бўйича келишувга эришилди. 

Канн кинофестивалида фаол иштирок этиб, 
йирик кинокомпаниялар вакиллари билан ҳам-
корликка чоғланган ўзбек делегацияси кузда ўтка-
зилиши режалаштирилган XV Халқаро Тошкент 
кинофестивали учун тажриба орттирди. Миллий 
павильон иши давомида Ўзбекистоннинг жаҳон 
кино саноати мутахассислари билан ҳамкорлик-
ка эришиши юртимизнинг жаҳондаги туристик 
нуфузини янада мустаҳкамлашга хизмат қилади. 
Шубҳасиз, мамлакатимизнинг жаҳон кино бизне-
сидаги фаол иштироки юртимизда сайёҳлар сони 
ортишига имкон беради, деган умиддамиз.

Бошланиши 1- саҳифада

Гул кўп, чаман кўп...

Муассис: 
ЎЗБЕКИСТОН

ЁЗУВЧИЛАР УЮШМАСИ Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва 

 оммавий коммуникациялар агентлигида томонидан 
0283 рақам билан рўйхатга олинган.
Адади - 1096. Буюртма Г - 638.
Ҳажми - 3 босма табоқ, А- 2.
Нашр кўрсаткичи - 222.

Ташкилотлар учун - 223. 1 2 3 4 5 6

Бош 
муҳаррир 
Ҳумоюн 

АКБАРОВ

”Шарқ” 
нашриёт-матбаа 

акциядорлик компанияси 
босмахонаси.

Босмахона манзили:
Буюк Турон кўчаси, 

41-уй.

Босишга топшириш вақти - 21.00. 
Босишга топширилди - 21.35.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Навбатчи муҳаррир  Шуҳрат АЗИЗОВ
Саҳифаловчи Нигора ТОШЕВА

Манзилимиз: Тошкент - 100083, 
Матбуотчилар кўчаси, 32.

Электрон почта манзили: 
uzas.gzt@mail.ru

ЖУМА КУНЛАРИ 
ЧИҚАДИ

Сотувда нархи эркин.

        БЎРИНИНГ 
   ҚУЁНГА ЁЗГАНИ
– Қуён, келгин ёнимга,
Оро киргин жонимга.
Белим қилдай, қорним оч,
Ўтирибман ноилож.

Сени роса соғиндим,
Юрагим тўлиб борар.
Ёнимда халта-халта 
Сабзилар сўлиб борар.

Вақт топиб, бир кеп кетгин,
Сабзиларни еб кетгин.
Манзилим пистирмада,
Лекин кўп куттирма-да!

       ЎРГИМЧАКНИНГ 
   ПАШШАГА ЁЗГАНИ
– Салом, пашша жаноблар,
Синган йўқми қанотлар?
Ҳамиша бўлинг бардам,
Ва келиб туринг ҳар дам.

Кўнглингизни тўқ қилиб,
Парвозингиз ўқ қилиб.
Ўнгу сўлга боқмасдан,
Дарвозамни қоқмасдан,

Келишингиз кутаман,
Йўлларга кўз тутаман.
Унутиб қўймасин деб,
Хат ёзишни кўрдим эп.

Дўстлик соғинчи билан,
Тўқидим қалин гилам.
Ипакдандир матоси,
Борми нуқсон, хатоси?

Билолмасдан ҳайронман,
Фикрингиз айтиб кетинг.
Гиламда би-и-ир чой ичиб,
Сўнг ... майли, қайтиб кетинг.

ШАМНИНГ 
ЛАМПОЧКАГА ЁЗГАНИ

– Порлаб тургин бахтимга,
Сен борсанки, омонман.
Ўчиб қолсанг мабодо,
Бир кечада тамомман!

       ДОСКАНИНГ 
      БЎРГА ЁЗГАНИ
– Оқ рангни эслар ҳамма,
Бўр номингни деганда.
Лекин хафа бўлма-ю,
Кўнглинг қора экан-да!

Асосларим анчадир,
Ҳар бир айтган сўзимга.
Ёзганинг ёзган, ахир,
Тоза турган юзимга.

Майли, дўстлик туфайли
Қўяқолай индамай.
Ҳеч бўлмаса ёз энди,
Инсоф билан, тирнамай.

         ХЎРОЗНИНГ 
ЧУВАЛЧАНГГА ЁЗГАНИ
– Менинг арзимни эшит,
Гўнг титишга йўқ мазам.
Ер чопилган кезларда,
Чиқиб қоласан баъзан.

Бошқа вақтлар чиқмайсан,
Сира ернинг юзига.
Лой кечамиз кунма-кун,
Раҳминг келсин-да бизга.

Жўжалар нима ейди,
Кўклам ҳам келди совуқ?!
– Ота бўлсанг озиқ топ! –
Деб жанжал қилар товуқ.

Болалар бекати

Ориф ТЎХТАШ
ЈАРОЙИБ МАКТУБЛАР

Бразилиялик ёзувчи Пауло Коэльо “Алкимёгар” рома-
ни чиққанидан кейин машҳур бўлиб кетди. Китоб қисқа вақт 
ичида 65 миллион ададда нашр этилди ва 67 тилга таржима 
қилинди. Бу эса унинг Гиннес рекордлар китобига киришига 
асос бўлди. Коэльонинг кейинги нашр қилинган китоблари 
ҳам бестселлер даражасига кўтарилди. 

РУҲИЙ ШИФОХОНАДА
Пауло Коэльо онасига ўзининг ёзувчи бўлмоқчи экани 

ва ҳаётда “анъанавий” йўлдан юрмаслигини айтганда, ота- 

онаси ўғлининг тақдиридан ҳавотирланиб уни даволатиш 

учун клиникага ётқизишади. Ўшанда у 16 ёшга тўлган эди. 

20 ёшга кирганда руҳий шифохонадан чиқишга рухсат бери-

шади. Бу орада бўлажак ёзувчи уч марта қочишга ҳаракат 

қилади. Руҳий шифохонадан чиққандан сўнг ёзувчи бўлиш 

фикридан қайтади ва ҳуқуқшуносликни ўргана бошлайди.

АҚЛЛИ БОЛА
Паулони ёшлигида безори болалар масхара қилишар-

ди. Бироқ уларнинг ҳурмат-эътиборини қозониш учун Пауло 

барчага қизиқарли ҳикоялар айтиб берар, ҳеч ким билмай-

диган асарлардан иқтибослар келтирар, бошқалардан ақл-

лироқ эканини исботлашга уринарди.

ХИППИ
У эркин, ўзбошимча, олифта эди. Ҳуқуқшуносликни ўр-

ганишга уринишлар натижасиз якунланади. Шунда Паоло 

ўзининг узоқ саёҳатга чиқиш вақти келганини англаб етади. 

Хиппи сифатида Жанубий Америка, Европа ва Шимолий  

Африкадаги шаҳарларни кезиб чиқади.

ЁЗУВЧИЛИКДАН АВВАЛ...
Моҳир ёзувчи бўлишдан аввал Пауло бир неча марта 

касбини алмаштиради, жумладан, ҳаваскорлик театрида 

актёр ва режиссёр ҳам бўлади. 1974 йилда ҳибсга олиниб 

турмага ташланади. Чунки унинг айрим асарлари ҳукуматни 

таажжубга солган эди. Аввал руҳий шифохонада даволанга-

ни баҳонасида у ақлдан озган деб тан олинади ва озодликка 

чиқарилади.

БИРИНЧИ КИТОБ
Унинг илк китоби ҳеч қандай эътибор қозонмайди. Пау-

ло мустақил нашр этган “Дўзах архиви” романи ўқувчилар-

да қизиқиш уйғотмайди. Коэльо иккинчи китобини ҳам ўзи 

ёқтирмас ва сифатсиз чоп этилгани учун китоб дўконлари-

дан олдириб ташлашга уринади.

АЛКИМЁГАР
“Алкимёгар” Коэльонинг бошқа романи – “Брида” ту-

файли машҳур бўлади. “Брида” пайдо бўлгач, “Алкимёгар” 

романи савдоси осмонга чиқиб кетади. Кўпчилик “Брида” 

китобининг муваффақияти унинг ўта сифатли чоп этилгани-

да деб ўйлайди.

СЕҲРГАР
Кўпчилик Паулони чинакам сеҳргар деб ўйлайди ва ай-

римларнинг тасдиқлашича, у бир муддат ҳақиқатан сеҳргар-

лик қилган эмиш. Аммо Коэльо бу гапларни тасдиқлайдиган 

бирор-бир гап айтмаган.

ИЖОД
Унинг китоб ёзиш борасида ўз таомили бор. Битта ки-

тобни икки йил ёзади, аммо янги китобни ёзишни бошлаши 

учун қандайдир “белги” бўлишини кутади. Шунинг учун у оқ 

патни топганда (ўзининг айтишича, бу тоқ йилларнинг ян-

варь ойида ю з беради) ёзишни бошлайди.

КОЭЛЬО МУХЛИСЛАРИ
“Алкимёгар” Франция, Италия, Португалия, Бразилия, Tай-

ван, АҚШ ва Испаниядаги мактабларнинг дастурларида мак-

табдан ташқари ўқиш учун тавсия этилган. Шунингдек, Чикаго 

университетининг Олий бизнес мактабида ҳам ўқитилади.

Пауло Коэльо — «O Globo» газетасининг якшанба сони-

да алоҳида устун меҳмони бўлиб, бу газета Бразилияда энг 

кўп ададда чоп этилади. Газетанинг муваффақияти беқиёс 

бўлиб, мазкур устун матнини дунёдаги 33та нашр кўчириб 

босади. Уларнинг орасида Италиядаги «Il Corriere della Sera», 

Германиядаги «Welt am Sonntag», Тайвандаги «China Times», 

Польшадаги «Zwierciadlo magazine», Болгариядаги «Dnevnik», 

Эстониядаги «Anna magazine», Руминиядаги «Romania 

Libera», Испаниядаги «Grupo Correo» нашрлари бор.

Пойтахтимиз даги 
Ўз бе кистон давлат 
санъат музейида очил-
ган янги экспозициялар 
Халқаро музейлар ку-
нига бағишланди. Маз-
кур санъат масканида 
ҳафта давомида  ижо-
дий учрашувлар, маҳо-
рат дарслари бўлиб 
ўтди. “Ўзбекистон санъати XX-
XXI аср. Рангтасвир ва ҳайкалта-
рошлик” каби кўргазмалар таш-
кил этилди. Лев Буре, А.Волков, 
М.Курзин, В.Уфимцев, Ў.Тансиқ-
боев, Б.Ҳамдамий ва А.Сиддиқий 
каби рассомларнинг музей коллек-
цияларида сақланаётган асарла-
ри кўп йиллар давомида биринчи 
марта намойиш этилди. 

Ўзбекистон халқ рассоми Баҳо-
дир Жалоловнинг “Мангуликдаги 
чизиқ” кўргазмаси санъатсевар 
мухлислар билан гавжум бўлди. 
Ижодий йўлини турли ракурсда 
портретлар яратишдан бошла-
ган Б.Жалолов салмоқли асарлар 
яратмоқда. Таниқли режиссёр 
Комил Ёрматов, ёзувчи Саид Аҳ-
мад ва бошқа ижодкорларнинг 
портретлари рассомга халқаро 
миқёсда шуҳрат келтирди. 

Экспозициядан санъаткорнинг 
ижодий фаолияти давомида ярат-
ган график асарлари ўрин олган. 
Рассомнинг оқ-қора рангдаги ком-
позициялари, портрет ва қаламтас-
вирлари бетакрор миллий оҳанги 
билан ажаралиб туради. “Тўма-
рис”, “Умар Хайём шогирдлари 
билан”, “Бобораҳим Машраб”, 
“Гўзал кичкина Сарра билан”, 
“Кришнанинг нигоҳи” сингари 
асарларида рассом инсонпарвар-
лик ғоясини илгари суради. 

Куни-кеча Б.Жалоловнинг 
санъат севар мухлислар билан уч-
рашуви бўлиб ўтди. Унда санъ-
аткор суратларидаги фалсафа 
маз муни ҳақида гапириб, йиғил-
ганларнинг саволларига жавоб 
берди.

С.ҚОСИМОВА  тайёрлади.

ßÍÃÈ ÝÊÑÏÎÇÈÖÈßËÀÐßÍÃÈ ÝÊÑÏÎÇÈÖÈßËÀÐТошкент Фотосуратлар 
уйи да очилган “Табиатни бир-
галикда асрайлик” деб ном-
ланган кўргазма Халқаро бо-
лаларни ҳимоя қилиш кунига 
бағиш ланди. Тадбирда Ўзбе-
кистонда Шанхай Ҳамкорлик 
Ташкилоти халқ дипломатия-
си маркази директори Қо-
билжон Собиров, ЮНИСЕФ-

нинг Ўзбекистондаги 
вако лат хонаси раҳба-
ри Мунир Мамедзаде, 
Беларусь Рес публика-
сининг Ўзбе кис тон-
даги Фавқулодда ва 
мухтор элчиси Леонид 
Маринич, Мактабга-
ча таълим агентлиги 
директорининг ўрин-
босари Оятилло Раҳ-
матуллаев сўзга чиқиб, 
бу каби тадбирлар 
ўсиб келаётган ёш ав-
лодда экологик онг ва 
маданиятни шакллантириш-
га, экологик тарбияни ривож-
лантиришга хизмат қилишини 
таъкид лашди. 

Мактабгача таълим ёши-
даги тарбияланувчиларнинг 
ушбу кўргазмада  иштиро-

ТАБИАТНИ БИРГАЛИКДА АСРАЙЛИК

кидан асосий мақсад, уларда  
тас вирий санъатга қизиқишни, 
табиатни асраш тушунчасини 
шакллантиришдир. 2023 йил-
да бутун республика бўйлаб 
мактабгача  таълим ташкилот-
лари тарбияланувчиларининг 
уч юздан ортиқ ижодий ишла-
ри ушбу кўргазмага келиб 
тушди.

Тожикистонлик ўқувчилар 
Омина Қурбонова, Абдулло-
зода Жалолиддиннинг табиат 
манзаралари, тошкентлик боғ-
ча тарбияланувчилари Солиҳа 
Холбоева, Имона Акбарова, 
Нагима Абдусатторованинг ат-

роф- муҳитни  покиза сақлашга 
чақирув каби  композициялари-
да  болаларнинг беғубор қалби 
ифодасини кўрасиз.

Ҳакамлар ҳайъати ғолиб-
ларни аниқлаб,  уларга  “Энг 
яхши мактабгача таълим муас-
сасаси”, “Энг яхши ёш қатнаш-
чи”, “Энг фаол устоз”, “Энг 
яхши қорақалпоғис тонлик қат-

нашчи”, “Энг фаол 
вилоят”, “Энг яхши 
мавзуга оид расм” 
н ом и  н а ц и я л а р и 
бўйи ча  мукофот ва 
дип ломлар топши-
рилди. 

Тадбир доирасида 
Тошкент шаҳрида-
ги бир қатор давлат 
мактабгача таълим 
ташкилоти тарбияла-
нувчилари, Тошкент 
шаҳрининг “Барка-
мол авлод” болалар 

мактаби ўқувчилари ҳамда Тош-
кент шаҳридаги “Свитанак” бе-
ларусь миллий-маданий маркази 
қошидаги “Ветрик” болалар те-
атр-студияси жамоаси томони-
дан мусиқа ва рақс дас турлари 
намойиш этилди. 

Ўзбекистон Бадиий академияси Ўзбекистон халқ рассо-
ми, Ўзбекистон Бадиий академиясининг фахрий аъзоси, ёғоч 
ўймакор уста  

Ортиқ ФАЙЗУЛЛАЕВнинг

вафоти муносабати билан марҳумнинг оила аъзолари ва 
яқинларига ҳамдардлик билдиради.

Мен нима ҳам қилайин,
Ҳеч иш келмас қўлимдан.
Муҳими – асраш  керак,
Жўжаларни ўлимдан!

Эгам қурғур фақирнинг
Тугаганмиш дони  ҳам.
Ўзи касалхонада,
Эмишми-ей “Қони кам”?..

Хуллас, шунақа гаплар,
Кайфиятим йўқ бироз.
Сени соғиниб, хатни 
Ерга кўмгувчи – хўроз.

          БЎРИНИНГ 
   ТУЛКИГА ЁЗГАНИ
– Қалай ука, зўрми иш?!
Яқин қолди совуқ қиш.
Ҳавасим келар сенга,
Чатоқ бўлди-да менга!

Нима қилайин, ахир,
Оёқ-қўлларим оғрир.
Қандай яшайман қишда?
Тишим ҳам икки-учта.

Қимирлаб қолган у ҳам,
Сузди қўчқор муттаҳам.
Тутган эдим қўзини,
Қара, унинг сўзини:

– Шиқиллат туёғингни,
Ҳеч босма оёғингни.
Яна тегсанг қўзимга,
Кўрсатаман кўзингга! 

Дея менга дўқ қилди,
Тишларимни йўқ қилди.
Очман, раҳм қил бироз,
Юбориб тургин хўроз.

         МИХНИНГ 
    БОЛҒАГА ЁЗГАНИ
– Мен сени дўст деб юрсам,
Номард экансан болға!
Бошимга уравериб,
Келтирдинг қандай ҳолга?

Умидларим кўп эди,
Барини тўкиб кетдинг.
Мадор бўлиш ўрнига,
Белимни букиб кетдинг.

Ўйлаб кўрсам, вазифанг 
Биргина “тўқ-тўқ“ экан.
Дўстман, деганинг билан,
Оқибатинг йўқ экан.

Энди менинг ҳаётим
Барбод бўлгани тайин.
Шу ҳолдан келиб чиқиб,
Сенга бир сўз айтайин.

Насиҳатмас, бу – ният,
Доим иши олға бўл!
Ҳар зарбда ҳам дўст бошин,
Ўпиб қайтган болға бўл.

“Чорсу буюм савдо комплекси” АЖнинг  
2023 йил 30 майдаги 61-сонли буюртманомаси-
га асосан Тошкент шаҳар, Шайхонтоҳур тумани, 
Зарқайнар кўчасида жойлашган миллий кийимлар 
савдо шоҳобчасининг ижара ҳуқуқи “Ko‘chmas 
mulk savdo xizmati” МЧЖ томонидан очиқ танлов 
савдоларига қўйилмоқда:

1.95-дўкон савдо шоҳобчаси  умумий майдони 
12,0м2 бўлган савдо шоҳобчасининг бошланғич 
баҳоси – 20 000 000 сўм.

Талабгорларнинг аризалари ушбу хабарнома 
чоп этилган санадан бошлаб расмий иш кунлари 
соат 10:00дан 16:00гача қабул қилинади (13:00дан 
14:00гача тушлик). 2023 йил 3 июль куни соат 
11:00дан эътиборан талабгорларнинг таклифлари 
кўриб чиқилади. Энг юқори таклифни берган та-
лабгор билан сотувчи ўртасида келишув битими 
тузилади. Таклифларни қабул қилиш 2023 йил 30 
июнь куни соат 18:00да тўхтатилади.

Юқоридаги савдо шоҳобчаларнинг ижара 

ҳуқуқлари 2023 йил 3 июль куни сотилмаган тақ-
дирда, такрорий савдолар 2023 йил 10, 17, 24 июль 
кунлари соат 11:00да бўлиб ўтади. Аризаларни 
қабул қилиш танлов ўтказилиши белгиланган 
кундан уч кун олдин соат 18:00да тўхтатилади.

2. “Чорсу буюм савдо комплекси” АЖнинг  
2023 йил 16 майдаги 56-сонли буюртманомаси-
га асосан Тошкент шаҳар, Шайхонтоҳур тумани, 
Зарқайнар кўчасида жойлашган савдо шоҳобчаси-
нинг ижара ҳуқуқи “Ko‘chmas mulk savdo xizmati” 
МЧЖ томонидан такроран очиқ танлов савдола-
рига қўйилмоқда:

1.457а-дўкон савдо шоҳобчаси  умумий май-
дони 4,0м2 бўлган савдо шоҳобчаси бошланғич 
баҳоси – 10 000000 сўм.

Талабгорларнинг аризалари ушбу хабарнома 
чоп этилган санадан бошлаб расмий иш кунлари 
соат 10:00дан 16:00гача қабул қилинади (13:00дан 
14:00гача тушлик). 2023 йил 19 июнь куни соат 
11:00дан бошлаб талабгорларнинг таклифлари 

кўриб чиқилади. Энг юқори таклифни берган та-
лабгор билан сотувчи ўртасида келишув битими 
тузилади. Таклифларни қабул қилиш 2023 йил 16 
июнь куни соат 18:00да тўхтатилади.

Юқоридаги савдо шоҳобчаларнинг ижара 
ҳуқуқлари 2023 йил 16 июнь куни сотилмаган 
тақдирда, такрорий савдолар 2023 йил 26 июнь, 3, 
10 июль кунлари соат 11:00да бўлиб ўтади. Ари-
заларни қабул қилиш танлов ўтказилиши белги-
ланган кундан уч кун олдин соат 18:00да тўхта-
тилади.

Савдода қатнашиш учун талабгорлар ёпиқ 
конвертга солинган таклифлари ва ариза билан 
бирга қуйидаги ҳужжатларни тақдим этади: 

– юридик шахслар учун давлат рўйхатидан 
ўтказилганлиги тўғрисидаги гувоҳнома нусхаси;

– жисмоний шахслар учун СТИР ва паспорт 
нусхаси.

Таклифи маъқул топилган талабгорга савдо 
ўтказилган кундан бошлаб 20 банк иш куни ичи-

да сотувчи билан олди-сотди шартномаси тузиш 
мажбурияти юклатилади. Талабгор мулкнинг уму-
мий ҳолатини шахсан ўрганиб чиққан ҳолда савдо 
ташкилотчиси билан тузиладиган закалат келишу-
вига асосан, ижарага олиш ҳуқуқининг бошланғич 
баҳосини 15 фоизидан кам бўлмаган миқдордаги 
суммани закалат сифатида “Ko‘chmas mulk savdo 
xizmati” МЧЖнинг ХАТБ “DAVR BANK” Олма-
зор филиалидаги ҳ/р: 20208000704920609001, 
МФО:01121, СТИР:207122519 га савдода ишти-
рок этиш учун ариза топширгунга қадар тўлаши 
шарт.

Савдо ташкилотчиси жойлашган, савдолар ўт-
казиладиган ва савдода иштирок этиш учун ари-
залар қабул қилинадиган манзил: Тошкент шаҳри, 
Мирзо Улуғбек тумани, Тўртариқ кўчаси, 11/2-уй. 
Тел: (95) 199-12-21, (95) 195-12-21. www.kmsх.uz. 
Электрон почта: ko‘chmasmulk@mail.ru. 

ТАДБИРКОР ВА САРМОЯДОРЛАР ДИҚҚАТИГА!
«Ko‘chmas mulk savdo xizmati» МЧЖ 

очиқ танлов савдоларига таклиф этади!


